Монгол Улсын Их Хурлын 2011 оны хаврын ээлжит чуулганы Аюулгүй байдал, гадаад бодлогын байнгын хорооны 5 дугаар сарын 17-ны өдөр /Мягмар гариг/-ийн хуралдаан 10 цаг 30 минутад Төрийн ордны “Б” танхимд эхлэв.

 


Байнгын хорооны дарга, Улсын Их Хурлын гишүүн Я.Батсуурь ирц, хэлэлцэх асуудлын дарааллыг танилцуулж, хуралдааныг даргалав.

 

 
Хуралдаанд ирвэл зохих  19 гишүүнээс 11  гишүүн ирж, 57,8  хувийн ирцтэй байв. Үүнд:

 


Чөлөөтэй: Р.Амаржаргал,  Сү.Батболд,  Р.Гончигдорж, Х.Жекей,  Э.Мөнх-Очир, С.Оюун

Өвчтэй: Ш.Сайхансамбуу

 Тасалсан:   Ц.Шинэбаяр  

Нэг.Төрөөс хилийн боомтын талаар баримтлах бодлого батлах тухай Улсын Их Хурлын тогтоолын төсөл /Анхны хэлэлцүүлэг/

Хэлэлцэж буй асуудалтай холбогдуулан Гаалийн ерөнхий газрын дарга Д.Цэвээнжав, Хил хамгаалах ерөнхий газрын тэргүүн дарга бөгөөд хилийн цэргийн штабын дарга А.Лхагвасүрэн,  Гадаадын иргэн, харъяатын асуудал эрхлэх газрын дарга Д.Мөрөн, Гадаад харилцааны яамны Гэрээ эрх зүйн газрын дэд захирал Н.Анхбаяр, Хууль зүй, дотоод хэргийн яамны Бодлогын хэрэгжилтийн зохицуулах газрын дарга Т.Алтангэрэл, Хууль зүй, дотоод хэргийн яамны Бодлогын хэрэгжилтийн зохицуулах газрын ахлах мэргэжилтэн Д.Дамдин, Улсын Их Хурлын  Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 
Тогтоолын төсөлтэй холбогдуулан Улсын Их Хурлын гишүүн О.Чулуунбат, Х.Наранхүү нарын асуусан асуултад ажлын хэсгээс Д.Цэвээнжав,  Н.Анхбаяр, Т.Алтангэрэл нар хариулж, нэмэлт тайлбар хийв.

Улсын Их Хурлын гишүүн Н.Энхболд,  Х.Наранхүү,  Н.Ганбямба нар санал хэлэв. 


Я.Батсуурь: 1.Улсын Их Хурлын гишүүн З.Энхболдын гаргасан, 3.6-г өөрчлөн найруулах:


Хилээр нэвтэрч байгаа зорчигч, тээврийн хэрэгслээс хураамж авч, тухайн боомтын хөгжилд зарцуулж болно. Хураамжийн хэмжээ, зарцуулах журмыг Засгийн газар тогтооно гэсэн саналыг дэмжиж байгаа гишүүд гараа өргөнө үү.


Зөвшөөрсөн
1


Татгалзсан
10


Бүгд 

11


Гишүүдийн олонхийн саналаар дэмжигдсэнгүй.

2. Улсын Их Хурлын гишүүн З.Энхболдын гаргасан,  Тогтоолын төслийн 2.2.1-д, Үндэсний аюулгүй байдлын үзэл баримтлалтай зөрчилдөж байгааг нийцүүлэх гэсэн саналыг дэмжиж байгаа гишүүд гараа өргөнө үү.


Зөвшөөрсөн
7


Татгалзсан
4


Бүгд 

11


Гишүүдийн олонхийн саналаар дэмжигдлээ.

3.Улсын Их Хурлын гишүүн Н.Энхболдын гаргасан, Тогтоолын төслийн 3.2, 3.3-ыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
1

Бүгд 

11

Гишүүдийн олонхийн саналаар дэмжигдлээ.

4.Улсын Их Хурлын гишүүн Н.Энхболдын гаргасан, Хилийн боомтод үйл ажиллагаа явуулж байгаа хяналт шалгалтын байгууллагуудын хуулиар олгогдсоноос бусад ажлыг  Боомтын ашиглалтын захиргаа хэрэгжүүлж байх гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
1

Бүгд 

11

Гишүүдийн олонхийн саналаар дэмжигдлээ.

4.Улсын Их Хурлын гишүүн Н.Энхболдын гаргасан, Төслийн З.3.6-д, боомт хөгжүүлэх сангийн мөнгийг боомтын ашиглалтын захиргаа зарцуулах эрхтэй гэсэн саналыг дэмжиж байгаа гишүүд гараа өргөнө үү. 

Зөвшөөрсөн
7

Татгалзсан 
4

Бүгд 

11

Гишүүдийн олонхийн саналаар дэмжигдлээ.

5.Улсын Их Хурлын гишүүн Н.Энхболдын гаргасан, Боомтын ашиглалтын захиргааны  эрх үүрэг, хариуцлагыг Засгийн газрын тогтоол гаргаж тодорхойлох гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан 
1

Бүгд 

11

Гишүүдийн олонхийн саналаар дэмжигдлээ.

Байнгын хорооны санал, дүгнэлтийг Улсын Их Хурлын гишүүн З.Энхболд Хууль зүйн байнгын хороонд танилцуулахаар болов.

Хоёр. Монгол Улсын Их Хурал соёрхон баталсан Монгол Улсын элсэн орсон Олон улсын байгууллагын Монголын талын оролцоо ба нэгдэн орсон олон улсын гэрээ, конвенцийн хэрэгжилтийн байдалтай танилцсан ажлын хэсгийн дүн
Хэлэлцэж буй асуудалтай холбогдуулан Гадаад харилцааны сайд Г.Занданшатар, Хууль зүй, дотоод хэргийн яамны Төрийн нарийн бичгийн дарга Г.Баясгалан, Гадаад харилцааны яамны Гэрээ, эрх зүйн газрын захирал Ч.Баттөмөр, мөн яамны Олон улсын байгууллагын газрын дарга С.Онон,  мөн газрын дэд захирал Г.Баттунгалаг, Улсын Их Хурлын  Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 
Байнгын хорооны дарга Ажлын хэсгийн дүгнэлт танилцуулах болсон учраас  Хуралдааныг Улсын Их Хурлын гишүүн Н.Энхболд удирдан явуулав.

Улсын Их Хурал соёрхон баталсан Монгол Улсын элсэн орсон Олон улсын байгууллагын Монголын талын оролцоо ба нэгдэн орсон олон улсын гэрээ, конвенцийн хэрэгжилтийн байдалтай танилцсан ажлын хэсгийн дүнг Улсын Их Хурлын гишүүн, ажлын хэсгийн ахлагч Я.Батсуурь танилцуулав. 

Ажлын хэсгийн илтгэх хуудас, дүгнэлттэй холбогдуулан Улсын Их Хурлын гишүүн З.Энхболд,  О.Чулуунбат,  Н.Ганбямба нарын асуусан асуултад Улсын Их Хурлын гишүүн Я.Батсуурь, Гадаад харилцааны сайд Г.Занданшатар нар хариулж, нэмэлт тайлбар хийв.

Улсын Их Хурлын гишүүн Х.Наранхүү, Н.Энхболд нар санал хэлэв. 

Н.Энхболд: Байнгын хорооны  тогтоол гаргаж, Засгийн газарт хүргүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

Гурав.Монгол Улсаас АНУ-ын Санфранциско, Япон улсын Осака, БНХАУ-ын Засаг захиргааны онцгой бүс Гонконг хотуудад Монгол Улсын ерөнхий консулын газар тус тус нээж ажиллуулах тухай Улсын Их Хурлын тогтоолын төсөл
Хэлэлцэж буй асуудалтай холбогдуулан Гадаад харилцааны сайд Г.Занданшатар, мөн яамны Төрийн захиргаа, удирдлагын газрын дарга Б.Баярсайхан, Санхүүгийн хэлтсийн дарга Д.Мөнхцэцэг, Улсын Их Хурлын  Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 
Тогтоолын төсөл санаачлагчийн танилцуулгыг Гадаад харилцааны сайд  Г.Занданшатар танилцуулав.

Танилцуулгатай холбогдуулан Улсын Их Хурлын гишүүн О.Чулуунбатын асуусан асуултад Гадаад харилцааны сайд Г.Занданшатар хариулж, нэмэлт тайлбар хийв. 

Я.Батсуурь: Монгол Улсаас АНУ-ын Санфранциско, Япон улсын Осака, БНХАУ-ын Засаг захиргааны онцгой бүс Гонконг хотуудад Монгол Улсын ерөнхий консулын газар тус тус нээж ажиллуулах тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэн, батлуулах нь зүйтэй гэсэн саналыг дэмжиж байгаа гишүүд гараа өргөнө үү.

11-7. Дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн   О.Чулуунбат Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 30 минутад хэлэлцэж дуусав.

Тэмдэглэлтэй танилцсан:







АЮУЛГҮЙ БАЙДАЛ, ГАДААД БОДЛОГЫН
БАЙНГЫН ХОРООНЫ ДАРГА 




Я.БАТСУУРЬ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН АЮУЛГҮЙ БАЙДАЛ, ГАДААД БОДЛОГЫН
БАЙНГЫН ХОРООНЫ 2011 ОНЫ 5 ДУГААР САРЫН 17-НЫ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Я.Батсуурь:  Байнгын хорооны гишүүдийн энэ өдрийн амгаланг айлтгая.  Байнгын хорооны гишүүдийн ирц ерөнхийдөө бүрдэж байна. Нийт 19 гишүүнээс 10 гишүүн,  энд 8 гишүүн байна. Занданшатар гишүүн гадаадын хүмүүстэй уулзалттай байгаа, одоо ингээд ороод ирнэ гэсэн. З.Энхболд гишүүн одоо ойрхон ирж яваа гэсэн байна. Тийм учраас хуралдааныхаа ажлыг эхэлж байя. 

Өнөөдрийн Байнгын хорооны хуралдаанаар З асуудал хэлэлцүүлэхээр оруулж байна. нэгдүгээрт, Төрөөс хилийн боомтын талаар баримтлах бодлого батлах тухай Улсын Их Хурлын тогтоолын төсөл, анхны хэлэлцүүлэг, Байнгын хороо дүгнэлтээ гаргаж, Хууль зүйн байнгын хороонд хүргүүлнэ. Хоёр дахь нь, Монгол Улсын Их Хурал соёрхон баталсан, Монгол Улсын элсэн нэгдэн орсон олон улсын байгууллагуудын Монголын талын оролцоо ба нэгдсэн орсон олон улсын гэрээ конвенцийн хэрэгжилтийн байдалтай танилцсан ажлын хэсгийн дүн,  мөн энэ асуудлын хүрээнд Монгол Улсыг НҮБ-ын аюулгүй зөвлөлийн байнгын бус гишүүнээр элсүүлэх талаар авч хэрэгжүүлсэн арга хэмжээний тухай Гадаад харилцааны сайдын мэдээллийг сонсоно.  Гурав дахь асуудлын хүрээнд,  Монгол Улсаас АНУ-ын Санфранциско,  Япон улсын Осака, БНХАУ-ын засаг захиргааны онцгой бүс Гонконг хотод  Монгол Улсын  ерөнхий консулын газар  тус тус нээн ажиллуулах тухай Улсын Их Хурлын тогтоолын төсөл гэсэн ийм З асуудлыг хэлэлцэхээр байна.


Хэлэлцэх асуудлын талаар саналтай гишүүд байна уу?   Энхболд гишүүн

Н.Энхболд: Энэ хоёрдугаар асуудал дээр НҮБ-ын аюулгүйн зөвлөлийн байнгын бус гишүүнээр элсүүлэх талаар авч хэрэгжүүлсэн арга хэмжээний тухай гэж хэзээний юм ярих гээд байна вэ? 


Я.Батсуурь: Өнгөрсөн юм бөгөөд цаашид Аюулгүйн зөвлөл хэзээ  элсэх вэ?


Н.Энхболд: З-4 жилийн өмнө болсон  юм ярих гээд байна уу?


Я.Батсуурь: Тийм, одоо тэгээд дараа элсэхийн тулд  өдийд ажлаа эхэлчихсэн, төлөвлөсөн хийж байх ёстой юм. Тэгээд тэр талаар хийж байгаа ажлыг нь сонсох гэж байгаа юм. 


Н.Энхболд: За, за


Я.Батсуурь: Хэлэлцэх асуудлаар өөр саналтай гишүүд байна уу? Байхгүй бол хэлэлцэх асуудлаа батлах уу?  Хэлэлцэх асуудал батлагдлаа.

Нэг.Төрөөс хилийн боомтын талаар баримтлах бодлого батлах тухай Улсын Их Хурлын тогтоолын төсөл /Анхны хэлэлцүүлэг/


Ажлын хэсэгт:Ц.Нямдорж- Хууль зүй, дотоод хэргийн сайд, Д.Цэвээнжав- Гаалийн ерөнхий газрын дарга,  Лхагвасүрэн- Хил хамгаалах ерөнхий газрын тэргүүн дарга бөгөөд хилийн цэргийн штабын дарга,  Мөрөн- Гадаадын иргэн, харъяатын асуудал эрхлэх газрын дарга, Анхбаяр- Гадаад харилцааны яамны Гэрээ эрх зүйн газрын дэд захирал, Алтангэрэл-  Хууль зүй, дотоод хэргийн яамны Бодлогын хэрэгжилтийн зохицуулах газрын дарга, Дамдин- Хууль зүй, дотоод хэргийн яамны Бодлогын хэрэгжилтийн зохицуулах газрын ахлах мэргэжилтэн. Сайдаас бусад ажлын хэсгийнхэн ирсэн байна.


Тогтоолын төсөл гишүүдэд тараагдсан байгаа. Чуулганы хуралдааны дэгийн дагуу гишүүд хууль санаачлагчаас асуулт асууж, хариулт авна.  Асуулттай гишүүд байна уу? нэрсээ өгнө үү. Наранхүү, Чулуунбат.


О.Чулуунбат: Утга нь бидний урьдны хойшлуулсан асуудалтай адилхан л юм байна. Надад ийм асуулт байна. Манай энэ боомтын гол зорилго бол манай хилээр орж ирж байгаа бараа, хүнс болон бусад барааны аюулгүй байдлыг хангах, манай хилийн бүрэн бүтэн байдлыг илэрхийлэх гол хэрэгсэл гэж ойлгоод байгаа юм. Хамгийн гол эдийн засгийн зорилго нь бол иргэддээ, дотооддоо үйлдвэрлэдэггүй байрааг хурдан шуурхай дотогш оруулах ийм хаалга болж өгөх ёстой. Гадагш нь гаргахад Монголын иргэд хамгийн хямдханаар өртөг багатайгаар өөрсдийнхөө үйлдвэрлэсэн барааг гадагш нь гаргаж орлого олох ийм цонх гэж ойлгодог юм. 

Тэгээд бид урьд нь хэлэлцэж байхад хуучин ЗХУ-тай, одоо ОХУ-тай энэ хойд хил нутгаар бараг бараа эргэлдэхгүй байгаа газраар бид 20 гаруй шахам ийм боомттой байсан юм байна. Өнөөдрийн байдлаар бараг 10 гаруй жил Хятад манай энэ өдөр тутмын худалдааны  хамгийн том хөрш болчихоод байдаг. Өдөр тутмын  худалдаа гэдэг чинь манай иргэдийн өдөр тутмын хэрэглээний бараа хэр зэрэг боомтууд ажиллаж байгаагаас шалтгаалах гээд байгаа юм. Бид тэгээд байнга инфляци өсөөд байна. Байнга амьдрал үнэтэй болоод байна гээд байна. Тэгэхээр Монголчууд өөрсдөө  бүтээгдэхүүнээ нэг их өндөр болгоод байгаа юм биш шүү дээ, бид нар өөрсдөө бараг юм үйлдвэрлэдэггүй юм чинь. Ихэнх бараагаа Хятадаас оруулж ирдэг.  Тэгтэл тэр орж ирдэг боомт нь ганц хоёрхон. Ихэнх нь Замын-Үүдээр л ордог байх. Тэгэхээр энэ боомтыг ядахнаа урд талд ядаж хэд хэдэн боомт гаргах ийм  худалдааны бөгөөд гаалийн бодлого тодорхойлж болохгүй байсан юм уу? арай эртхэн. Саяхан хүртэл Их Хурлын хэдэн гишүүд ийм санал оруулж ирж байсан. Алслагдсан орон нутагт бүсийн нэмэгдэл олгоё гээд. Тэнд нь худалдаа хийх боомтуудыг одоо болтол нээхгүй байгаа юм чинь арга буюу л тийм арга сэдэж оруулж ирж байна. Хэрэв түүгээр хоёр, гурван боомт нээчихсэн байсан бол өнөөдөр өдөр тутмынхаа бараг хямдхан түүгээрээ дамжуулаад авчихна. Өөрсдийнхөө барааг хүртэл түүгээрээ дамжуулаад гаргачихна шүү дээ. Зарим арьс шир, ноосыг Улаанбаатараар ирж дамжуулж, ингээд урагшаа гаргаж байгаа манай жишээ нь баруун аймгийн малчид, худалдаачид ямар орлоготой ажиллах вэ дээ, хөөрхий ямар ч орлогүй л болчихно. 


Тэгэхээр асуулт энэ л байна. Үүнийг яг чиглэлийн байгууллагын хувиар та нар ийм санал гаргаж болоогүй юу? өнгөрсөн энэ  10-20 жилд.


Я.Батсуурь: энэ талаар Гаалийн газраас хариулах нь зүйтэй байх. Үнэхээр тэр бараа таваар  оруулах шаардлага, нөхцөл ямар байна вэ? боомт цөөдсөнөөс болоод бараа таваар орж ирж чадахгүй гацаад байна уу? Цэвээнжав дарга эхлээд хариулна уу? 

Д.Цэвээнжав: Чулуунбат гишүүний асуултад хариулъя. Таны асууж байгаа асуулт маш зүйтэй. Үнэхээр ард иргэдийн өнөөдрийн амин хэрэгцээтэй тэр бүтээгдэхүүнийг дутагдаж байгаа тэр хэрэгцээг нөхөхөд үнэхээр энэ хилийн боомт маш чухал үүрэг гүйцэтгэж байгаа. Өнөөдөр Монгол Улсад мөрдөж байгаа хууль эрх зүйн хүрээнд авч үзвэл хилийн боомтыг нээх асуудал бол зөвхөн дипломат шугамаар гадаад хэргийн асуудал хариуцаж байгаа, гадаад харилцаа хариуцаж байгаа яам үүнийг зохицуулдаг. 

Хилийн боомтуудыг нээх, хаах, цаг хуваарийг хүртэл дипломат шугамаар тохирдог. Тийм учраас өнөөдөр урд хил дээр нээгдэж ажиллаж байгаа боомтуудын асуудал энэ шугамаараа шийдэгдэж байгаа.  Ер нь  Хятадын хил дээр боомт нэмж нээх асуудал бол нэг л боомт яригдаж байгаа. Энэ бол Шивээ хүрэн, Гашуун сухайт хоёрын дундуур Өлзий цагаан дэл уул гэсэн ийм нэртэй боомт нээх асуудал яригддаг. Энэ асуудал ойрын үед орох чигтэй байх шиг байна. Ер нь Хятадын хилээр өнөөдрийн байнгын ажиллагаатай боомтын тоо харин хойд талаасаа илүү олон байгаа. 200-350 км-ийн зайтайгаар өнөөдрийн боомтууд ажиллаж байгаа. Энэ дээр хэрэгцээгий нь судлаад гаргаад тавихад болохгүй юм байхгүй ээ. Харин өнөөдрийн боомтын тоо их байна гэсэн шүүмжлэлд бид өртөөд байгаа.

Н.Анхбаяр: Урд талын хил дээр Баянхонгор аймгаас бусад нь бүгд боомттой. Тэгэхээр өөрөөр хэлбэл, аймаг нутгуудад Хятадтай хиллэж байгаа боомтууд бүгд байна гэж, нэгд. 

Хоёрдугаарт нь, аль боомт ачаалалтай байгаа гэдэг нь хоёр, гурван зүйлээс шалтгаалаад байгаа юм болов уу гэж. Хамгийн үндсэн  гол зүйл нь,  тэр хиллэж байгаа цаад Хятадын хэсэгтээ эдийн засаг нь хэр хөгжиж байна вэ гэдгээс их хамаарч байна уу даа гэсэн тийм л бодол байна. 


Я.Батсуурь: Ноднин жил баталсан Үндэсний аюулгүй байдлын үзэл баримтлалд бид нар боомт  нээх, хаах асуудлыг Улсын Их Хурал дээр эцэслэн шийдэж байна гэсэн заалт орчихсон байгаа. Цаашид боомт нээх асуудлаар үүнийг бас үндэсний аюулгүй байдлын үзэл баримтлалтай холбогдуулж, Их Хурал дээр эцсийн шийдвэр гаргаж байхаар хуульчлагдсан байгаа.

Х.Наранхүү: Нэг л зохион байгуулалтын маягийн асуулт. Үүнд баримтлах бодлого гэсэн нэртэй ийм тогтоол байна. Бид нар чинь ийм хөтөлбөр гэж баталдаг. Тогтоол гэж гардаг. Энэ бол баримтлах бодлого гэсэн нэртэй л баримт бичиг байна. Тэгэхээр энэ  тогтоолын  баримтлах бодлого гэдэг хэлбэр нь хэр оновчтой юм бэ? нэгдүгээрт. Үүнийг уншихаар ерөнхий л зорилт маягийн, тунхаг маягийн юм харагдаад байна. өдөр тутмын  яг боомтын үйл ажиллагааг сайжруулах тал дээр ямар нөлөө үзүүлэх юм бэ? энэ гаргаж байгаа шийдвэрийн эрх зүйн хэлбэр нь мөн үү? 


Хоёрдугаар асуулт нь, үүнийг уншихаар зэрэг дотор нь ерөнхийдөө олон улсын гэрээ, хэлэлцээр, конвенцид нийцүүлнэ, олон улсын жишгийн дагуу хийнэ гэсэн үгнүүд их байна.  Тэгэхээр манайх хөрөнгө мөнгө талаасаа ч бодсон,  яг одоо гадаад орнуудын хилийн боомтын хэмжээнд юмаа хийж чадах уу? энэ дотор хилийн боомтыг ямар хэмжээнд хүргэнэ гэсэн зорилт тавигдаж байна вэ? уншихаар зэрэг өдөр тутмын хэрэгцээ шаардлага, экспорт, импорт хүмүүсийн өдөр тутмын хэрэгцээ шаардлагыг хангах хэмжээний гээд ерөнхий үг яваад байх юм.  Гэтэл жишээ нь, нөгөө талд нь Хятадын боомт байж байгаа, эсхүл Оросын боомт байж байгаа. Тэгэхээр тэр боомтуудын хэмжээнд хүргэнэ гэдэг ийм зорилт тавигдаж байна уу? тавигдахгүй байна уу? Тийм  зорилт тавина гэх юм бол хөрөнгө санхүүгийн талаас бид нар хийж чадах уу? үгүй юу? үүнийг анхнаасаа боловсруулж байхдаа юу гэж үзсэн юм бэ гэсэн ийм хоёр асуулт байна.


Я.Батсуурь: Нямдорж сайд л хариулах асуулт байна даа. Яамнаас Алтангэрэл хариулах уу? Танай яамнаас сайд, Төрийн нарийн бичгийн дарга нар ирэхгүй юу? 

Т.Алтангэрэл: Манай Хууль зүй, дотоод хэргийн яаман дээр ажлын хэсэг гараад, тэгээд энэ мэргэжлийн байгууллагуудын оролцоо, ажлын хэсгийн хүрээнд энэ асуудлыг ярилцаад, бид нар энэ баримт бичгийг оруулж ирсэн байгаа. Би өөрөө ажлын хэсгийн ахлагч нь байсан. Ер нь  яагаад энэ асуудал үүссэн бэ гэхээр, Их Хурлын гишүүд Өмнөговийн хилийн боомтуудаар яваад, тэнд тодорхой асуудлууд байна гэж үзсэн байгаа. Ялангуяа энэ дөрвөн мэргэжлийн байгууллагуудын үйл ажиллагаа хоорондоо уялдахгүй байна, асуудлууд байна. Нөгөө талаас хилийн нэвтрүүлэх хүчин чадал ер нь муу байна. Тэр утгаараа маш их ачааллыг үүсгэж байна, иргэдийг бухимдуулж байна гэсэн ийм асуудлыг ярьсан. Тэр хүрээнд хоёр Байнгын хороогоор хэлэлцээд, энэ хүрээнд хилийн боомтын талаар баримтлах бодлогын баримт бичгийг оруулж ир гэсэн үүргийг Засгийн газарт өгсөн байгаа. 


Энэ хүрээнд манай яамнаас энэ ажлын хэсэг гаргаад, мэргэжлийн байгууллагуудыг оролцуулаад энэ баримт бичгийг боловсруулсан.  Хууль зүй, дотоод хэргийн яамны хувьд бид анх Хилийн тухай хуульдаа шинэчилсэн найруулга хийгээд, Хилийн боомтын талаар бие даасан ийм дотор нь цогц бүлэг оруулъя гэсэн ийм саналтайгаар явж байсан. Тэгээд ямар ч байсан энэ хилийн боомтын талаар баримтлах бодлогын баримт бичгийг эхлээд Их Хурлаар оруулаад, тэгээд шийдвэрлэсний дараагаар энэ хүрээнд цаашдаа тусгай хууль гаргах уу? үгүй юу?  Хилийн тухай хуульдаа хийх үү? эсхүл тусгай Хилийн боомтын талаар бие даасан хууль хийх үү? эсхүл ерөөсөө энэ  баримтлах бодлогынхоо хүрээнд асуудлаа шийдэх үү гэдэг энэ  чиглэл маань эндээс гарч ирэх байх гэж бид үзэж байгаа. 


Ер нь энэ бичиг баримт ямар ач холбогдолтой вэ гэхээр, гол нь түрүүн яригдсан тэр асуудлуудыг цаашдаа яаж шийдэх вэ? Асуудал гол нь юундаа байна вэ гэхээр, энэ мэргэжлийн байгууллагууд буюу хил хамгаалах, хилийн шалган нэвтрүүлэх, мэргэжлийн хяналт, гадаадын иргэн, харъяатын асуудлыг эрхлэх газар, мөн гаалийн газруудын хоорондын уялдаа, үйл ажиллагааг яаж хангах вэ гэдэг асуудлын хүрээнд гол асуудал нь өнөөдөр нэг талаасаа хөрөнгө оруулалт их дутмаг байна. Хилийн гол үүсч байгаа бэрхшээл нь энэ нэвтрүүлэх хүчин чадал үнэндээ болохгүй байна. Нийт оруулж ирж байгаа хөдөлгөөн маш өндөр байтал нөгөө тэр боомт дээр үүсч байгаа гол гацаа нь боомтын дэд бүтэц маань ерөөсөө бэлэн биш байна. 


Нөгөө талаас энэ мэргэжлийн байгууллагууд тус тусдаа өөрийнх нь нийгмийн болон бусад асуудлуудыг шийдэж байна. Үндсэндээ жишээ нь голлох ачаа бол гаалын байгууллага дээр бууж байгаа. Үнэндээ тэнд ажиллах байгууллагуудын ажиллах байр болон амьдрах сууцны асуудлыг байгууллага болгон өөрийнхөө хэмжээнд шийдэж ирсэн. Энэ цаашдаа  ийм замаар бид нар явж чадахгүй нь ээ. Тэгэхээр бид нар зарчмын гол энэ бодлогод тусч байгаа  нэг гол зүйл юу вэ гэхээр, нэг талаасаа  боомт нээж, хаахдаа хамгийн гол нь  эхлээд тэнд дэд бүтцийг бүрдүүлэх хэрэгтэй байна. Бэлэн биш байж байхад нь нээж, хаах асуудлыг ярьдаг. Тэгээд ажиллах орчин бүрдээгүй байдаг, тэгээд нөгөө ачаалал үүсдэг ийм асуудал байгаа юм. Энэ дээр юуны өмнө эхлээд дэд бүтцийг бүрдүүлэх ёстой юм байна. 


Хоёрдугаарт, энэ дэд бүтцийг бүрдүүлэх асуудлыг тусдаа нэгж, бүтэц байх хэрэгтэй юм байна. Түүнээс мэргэжлийн байгууллагууд өөрсдөө үүнийгээ хийгээд явах юм бол маш хүнд байдал өнөөгийх шиг үргэлжлэх нь ээ. Өөрөөр хэлбэл, хил нь өөрийнх нь байрыг хариуцаад, түүнийгээ бариад, тэгээд хүмүүсийнхээ ажиллах байрыг шийдэх гээд ингээд Засгийн газарт шат дараагаар явдаг, эсхүл  гааль нь ингээд явдаг. Тэгэхээр үүнийг бид нар цаашдаа цэгцлэх үүднээс  энэ хилийн дэд бүтэц болон бусад боомтын  төлөвлөлт, дэд бүтэц, мөн тэнд байшин сав барих, барьсны дараах ашиглалтын бусад асуудлыг хариуцсан ийм боомтын ашиглалтын захиргаа гэсэн ийм бүтцийг бий болгоё.  Энэ бүтэц нь  ерөөсөө бүх тэр боомтын дэд бүтэц, аж ахуйн асуудлыг хариуцаад, мэргэжлийн байгууллага тэнд цэвэр очиж ажиллах ийм нөхцөлийг бүрдүүлье.


Боомтын ашиглалтын захиргаа гэдгийн цаана бид нар хоёр зүйлийг ойлгож болохоор бодож байгаа юм. Нэгд, энэ бол бие даасан бүтэц байна. Тэгээд Монгол Улсын хилийн бүх боомтууд дээр дэд бүтэц, аж ахуйн асуудлыг зангидаж хариуцсан боомтын төлөвлөлт, барих тэр бүх асуудлыг хариуцсан ийм байгууллага байна. Эсхүл ерөөсөө үүнийг өнөөдөр шинээр нэг агентлаг бий болгохгүйгээр өнөөдөр байгаа нийт боомтуудын  80 хувь нь гаалийн байгууллагын байр савны  хүрээнд бид нар үйл ажиллагаагаа явуулж байгаа учраас гаалийн байгууллагад байгаа бүтэц дотор нь ашиглалтын захиргаа гэж бас байгаа. Түүнийг нь бид нар өргөжүүлээд, тэгээд гаалийн байгууллага нь цаашдаа үүнийг тодорхой маягаар, одоо бол ерөөсөө  хэн хариуцах нь тодорхой  биш байдаг.  Үүнийг тодорхой болгоод, цаашдаа гаалийн байгууллагын дотор бүтцэд байгаа тэр ашиглалтын захиргаагий нь өргөжүүлээд, тэр нь бүх боомтуудын дэд бүтэц, аж ахуйн асуудлыг хариуцаад явна гэсэн ийм зарчмын саналыг энд гаргаж байгаа.

Нөгөө талаас түрүүн бас Батсуурь дарга хэлсэн.  Үндэсний аюулгүй байдлын үзэл баримтлалд бид нар нийцүүлээд шинээр боомт нээж, хаах асуудлыг  Их Хурлын бүрэн эрхийн асуудал болгоод, яг горимын шинж чанартай цагийн хуваарийн дагуу нээж, хаах асуудлыг Засгийн газрын хүрээнд шийдэх ийм асуудлыг энд тусгасан байгаа. Энэ  мэтчилэн цаашдаа энэ хилийн боомтын талаар баримтлах бодлого. Нөгөө талаар, дэд бүтцийн талд бид нар бас гол гол асуудлыг боомт маань өөрөө ямар байх юм бэ?  ямар төрөл, ангилал, зэрэглэлтэй байх юм бэ? тэгээд ялангуяа уул уурхайн бүтээгдэхүүн нэлээн их тээвэрлэж байгаа Өмнөговь, Дорноговь гэсэн энэ чиглэлийн хүрээнд энэ боомтууд ажиллах вэ? Ялангуяа энэ Концессын гэрээгээр яаралтай баригдах ёстой зам, дэд бүтцийг цаашдаа  төр яаж үүнийгээ өөрийн төрийн өмчлөлд байлгах юм уу? яах юм бэ гэсэн энэ чиглэлийг энэ дээр гаргасан байгаа.


Я.Батсуурь:  Бид үнэхээр энэ боомтын асуудлыг нөгөө улсынхаа хоёр талынхаа стандартад нийцүүлэхээс өөр арга байхгүй байгаа юм. Замын-Үүд дээр би саяхан очиж үзсэн. Тэгэхэд Замын-Үүдийн тал, Эрээний талаас ачаа нь нэг тусдаа, хөнгөн тэрэг нь нэг тусдаа, зорчигчид нь нэг тусдаа З-4 чиглэлээр орж ирж байгаа юм. Манай дээр ирэнгүүтээ ганцхан юман дээр ирээд гацчихаад бүгдээрээ оочерлочихдог. Түүнийг адилхан болгохоос аргагүй учраас  стандартад нийцүүлэхээс өөр аргагүй гэдгийг бас хэлмээр байна. 

Гишүүд асуулт асууж, хариулт авлаа. Санал хэлэх гишүүд нэрээ өгнө үү. Ганбямба, Наранхүү, Энхболд.


Н.Энхболд: Их Хурал дээр хэлэлцэх эсэх асуудлыг ярьж байх үеэр гишүүд гол зүйлд нь анхаарлаа хандуулж яриад байна. Хамгийн гол нь энэ боомтууд гэж юм бусад цаад талынхаа боомтуудтай харьцуулахад манайд үнэндээ алгаа. Монгол Улсын хэдэн байгууллага нийлээд ажилладаг нэг цэг байна. Бүгдээрээ өөр өөрийн удирдлагатай, үйл ажиллагаа нь уялддаггүй. Түүнээсээ болоод хөгждөггүй. Өдөр тутмыннхаа үйл ажиллагааг уялдуулж, зохицуулж зохион байгуулж чаддаггүй ийм л байдалтай бужигнасан газар байна. Тийм учраас үүнийг  өөрчлөх гэж оруулж ирж байгаа зарчмын гол санаа нь энэ боомтын ашиглалтын захиргаа гэж юм байна. Энэ нь зөв байх гэж  дийлэнх гишүүд хэлж байсныг санаж байгаа байх.

Тэгэхдээ боомтын ашиглалтын захиргаа өөрөө яаж ажиллах вэ гэдгийг үүгээр нарийн сайн зохицуулж өгөхгүй бол хэрэв ийм бодлого гэж юм байх ёстой бол. Тэгээд энэ бодлого гэдэг бичиг баримт чухам яг тэр ажлыг нь зохицуулдаг эрх зүйн акт нь мөн үү? биш үү. Улсын Их Хурлаас ерөнхий чигийг нь иймэрхүү байдлаар гаргаж өг гээд, дийлэнх зүйлүүдийг нь Засгийн газар хийх юм шиг байгаа.  Би бол тэгж ойлгож байна. 


Ер нь энэ бодлого гэдэг баримт бичгийн талаар гишүүд өөр бусад асуудлууд дээр ч гэсэн нэг ийм юм гардаг. Нөгөө дэхийг нь өөрсдөд нь хэрэгтэй үед бодлогод ингэж бичсэн байгаа шүү гээд ашигладаг, өөрсдөд нь хэрэггүй үед наадах чинь бодлого болохоос ямар хууль биш, тогтоол биш гээд орхидог ийм зүйл байна. Тэгэхээр энэ  практикаа яах вэ гэдэг асуудал гарч ирсэн. Үүнтэй бид энэ ярьж байгаа асуудал дээр бодлого гэдэг үгийнх нь тухай асуудал бас заавал давхар яригдах ёстой гэж бодож байна. Ийм юм гарах уу, үгүй юу. Гарвал маш товчхон, яг ингэж ажилла гэсэн чигтэй. Ихэнх зүйлүүдийг нь Засгийн газар өөрөө тэгээд зохицуулаад явах ийм бодлогын баримт бичиг байвал зүйтэй болов уу гэж бодож байна.


Энэ боомтын захиргаа, ашиглалтын захиргаа гэдэг юмыг нь байгуулах хэрэгтэй юм шиг байна. Ингэхгүйгээр яг өнөөдрийн байдал үргэлжлээд явна. Гэтэл энэ дотор оруулж ирсэн баримт бичигт янз бүрийн юм биччихсэн. Сая тэр Хууль зүйн яамны эмэгтэй юм ярихдаа бас л өөр юм яриад сууж байх юм. Би ойлгосонгүй.  Боомтын захиргаа бол энэ дээрээ голдуу мэдээж энэ хил хяналт, хил дээр ажиллаж байгаа өнөөдрийн үйл ажиллагаа явуулж байгаа байгууллагууд хуулийн дагуу ямар ажил хийх ёстой юм бэ? түүнийгөө өөр өөрсдийнхөө хуулийн дагуу хийх ёстой юмнуудаа хийгээд явна. Нэгдээд хийж чадахгүй байгаа юмнуудыг нь дэд бүтэц, зохион байгуулалт, боомт бий болгох,  тэнд ажиллаж амьдарч байгаа хүмүүсийн хөдөлмөрлөх, ажиллах нөхцөл ингээд энэ бүх юмнуудыг нь  хийх байгууллага нь энэ боомтын захиргаа юм шиг байгаа,  үүгээр бол. 


Тэгээд дээр нь би ч бас хурал дээр хэлж байсан. 3.3 гээд нэг заалт байна. Энэ дээр бас зөвлөл гээд нэг юм байнаа. Зөвлөлийн бүрэлдэхүүнд хилийн хяналт шалгалтын төв байгууллагын удирдлагыг оруулна гэж байна. Ганцхан байгууллагынх юм уу? тэр байгууллагуудынх нь юм уу? оруулах гэсэн мөртлөө тэдгээр нь гэсэн байна.  Ээлжлэн удирдана гээд. Энэ бол тэгвэл тэр боомт ч хэрэггүй, нэг тийм утгагүй болчих юм шиг. Сая энэ Хууль зүйн яамны хүний тайлбарлаж байгаагаар бол боомтын захиргааны гэж энэ дээр бичигдсэн байгаа хийх ажлуудыг гааль нь аваад явчихаж болох юм шиг ярилаа. Энэ тийм огт санаа байхгүй байх. Энэ дээр харин би буруу ойлгоогүй бол 3.2 дээр нь хилийн боомт дээр ажиллаж байгаа хилийн хяналтын байгууллагын өдөр тутмын үйл ажиллагааны горимыг Засгийн газрын тогтоосон журмын дагуу хил хамгаалах байгууллага нь толгойлон мөрдүүлнэ гээд биччихсэн байх юм.  Тэгээд ийм ийм юмнуудаа жигдэлмээр байна. 

Энэ дээр ерөөсөө л боомтын захиргаа, үнэхээр тэнд байгаа ажлыг сайн уялдуулъя гэж байгаа бол тэр боомтын захиргаа гэдэг юмных нь эрх, үүргийг маш тодорхой болгож өгөөд, ерөнхий хандлага нь ийм байна, үүнийг Засгийн газар өөрөө журмаа тэндээ гаргаж, хэнээр яаж удирдуулах юм бэ, түүнийгээ тогтоогоод яв гэж. Бид нар энд  суучихаад, гааль удирдах нь зүйтэй, хилийн цэрэг нь удирдах нь зүйтэй ч гэдэг юм уу? ээлжлээд удирдана гэдэг бол ямар ч утгагүй асуудал. Өдий олон жил хэрэв ойлголцоод болдог байсан бол үр дүн гарсан л байх ёстой. Гэтэл одоо болтол ямар ч үр дүн ялангуяа энэ уялдах, зохицох юман дээр маш их маргаантай, хэрүүлтэй, хоорондоо эрх мэдлээ хэрэгтэй үед нь булаацалддаг, хэрэггүй үед нь шахчихдаг ийм  нөхцөл байдал ажиглагдаад байдаг юм билээ, бид нарыг явж үзэхэд л тийм байсан.

Тэгэхээр энэ боомтын захиргаа гэдэг юмаа л сайн гол санаа болгож энэ тогтоолын төсөл болгоод, бусад юмыг нь Засгийн газар яаралтай түргэн хий гэсэн ийм чиг болгоод орхих нь зүйтэй болов уу. Үүнтэй холбогдуулаад ганц нэгхэн тодорхой санал хэлэхэд, 3.6. Хэрэв тийм боомтын захиргаа гэж байх юм бол дэд бүтцийг барьж байгуулах, хилийн хяналт шалгалтын байгууллагууд хуулиар хүлээсэн үүргээ биелүүлэх нөхцөл бололцоог олгох, албан хаагчдын нийгмийн баталгааг хангах энэ зорилгоор хилийн хяналт шалгалтын байгууллагуудын улсын төсөвт оруулж байгаа төлбөр, татвар, хураамжийн тодорхой хувийг төвлөрүүлж боомт хөгжүүлэх санг байгуулж болноо гээд орхичихсон байгаа юм. Хэн нь зарцуулах юм бэ? юунд зарцуулах вэ?  хэрэв боомтын захиргаа гэж байх юм бол ашиглалтын захиргаа гэж байх юм бол тэр сангий нь байгуулаад, за энд та нарт мөнгө бүрэлдүүлээд өглөө, одоо үүгээр та нар энэ албан хаагчдын ажиллах нөхцөлийг ханга. Одоо саяны яриад байгаа тэр наанаасаа З гардаг тэр замыг нь тавьж өг. Тэнд шинээр байгуулах  ерөнхий зургийг нь гарга.  Үүнийгээ бариулах ажлыг нь хий. Цаад хяналтын байгууллагуудынхаа яг хуулиар хүлээсэн үүрэг, үйл ажиллагаанд нь битгий оролц, нөхцөлийг нь хангаж өг, эхнээс нь дуустал гэсэн ийм ийм тодорхой зүйлүүдтэй л ийм бодлого байхгүй бол энэ дээр байгаа шиг нэг захиргаа гээд, нэг зөвлөл гээд, нэг ээлжилж удирдана гээд, нэг хил нь удирдана гээд иймэрхүү ойлгомжгүй юмнууд, бид нарт ойлгогдохгүй байгаа үүнийг чинь буруугаар өөрөө өөртөө ашигтайгаар ойлгоё гэвэл тэгээд л уялдаа холбоо хангагддаггүй нөхцөл байдал  хэвээрээ л үргэлжлээд байх болов уу гэсэн ерөнхий бодолтой байна.


Шаардлагатай гэвэл зарчмын зөрүүтэй саналууд бичиж өгөөд санал хураалгах зүйлийг хийж болох байх л даа.


Я.Батсуурь: Наранхүү гишүүн саналаа хэлье.


Х.Наранхүү: Энэ баримт бичгийг үзэхэд маш нийтлэг, ерөнхий болчихоод байгаа юм, уншихаар. Ер нь заалт болгон  нь.  Хилийн хяналт шалгалтын байгууллагууд удирдлага, үйл ажиллагаа, тухайн салбарын харилцаа зохицуулсан хууль тогтоомжийн хүрээнд явуулна гээд, энэ бол тэртэй тэргүй ойлгомжтой.  Өөр ямар шийдвэрийн хүрээнд явуулах юм бэ? үүний л дагуу явуулна шүү дээ.

Дараагийнх нь уншихаар яг адилхан. Хилийн боомттой холбоотой гадаад харилцааны асуудлыг гадаад харилцааны асуудал эрхэлсэн төрийн захиргааны төв байгууллага нэгтгэн зохион байгуулна гээд тэр бол ойлгомжтой л юм шиг. Түүний дараагийнх бас л ойлгомжтой. 2.3.1 гэхэд л хилийн боомтын төрөл ангилал, зэрэглэлд нийцүүлсэн хилийн боомтын дэд бүтцийн нэгдсэн стандартыг  олон улсын жишигт нийцсэн байдлаар Засгийн газар тогтооно гээд,  Засгийн газар тогтоох юм байна. Тэгээд дараа нь  2.3.6 дээр,  хилийн боомтын дэд бүтцийг Засгийн газраас тогтоосон нэгдсэн стандартад нийцүүлэн барьж байгуулна гээд үндсэндээ ойлгомжтой л юмнууд яваад байна.


Ийм ерөнхий юм бичих үү?  санхүүжилтийг нь жил бүрийн улс төсөвт тусгана л гэнэ, тэр бол ойлгомжтой, дандаа  байдаг л асуудлууд шүү дээ. Ийм  юм бид нар баталлаа гээд ерөөсөө бодит амьдрал дээр өөрчлөгдөх юм гарахгүй болчих гээд байгаа юм. Тэгэхээр энэ баримтлах бодлого гэдэг үг маань, бодлого бол их л нарийн юм байх болов уу даа, ийм ерөнхий байгаа юмнуудаа бичих биш юм болов уу даа. Би энэ баримт бичгийн агуулга, эрх зүйн талаас нь сайн бодолцоод, хийвэл яг одоо амьдрал дээр тодорхой өөрчлөлт гарах, жинхэнэ бодлого нь байх ёстой гэж. Жишээлбэл, нэг бодлого ерөөсөө, Хилийн боомт гэдэг чинь хоёр талдаа хоёр улсын л байгууллага байгаа шүү дээ. Тэгэхээр энэ бол яг улсын нүүр царай гэдэг чинь эндээс харагддаг. 

Тийм учраас нэгдүгээрт жишээ нь, хилийн боомтын техникийн түвшин, зохион байгуулалт, хүн хүчний гээд юу ч байдаг юм бэ? энэ бүх юм яг одоо  хилийн нөгөө талд байгаа боомтын хэмжээнд байна, яг л адилхан байлгана. Түүнээс ямар нэгэн байдлаар дутуу байлгахгүй. Тэр чинь  хил дамжиж орж, гарч байгаа хүмүүсийн тоо, тэр ачаа эргэлт ч гэдэг юм уу? бүх юм  нь яг нэг л асуудал. Тэгэхээр бид нар яг адилхан л байхгүй бол манай талд аль нэг юм дутуу хийчих юм бол тэр боомт чинь үйл ажиллагаагаа хэвийн байдлаар явуулж чадахгүй.  Одоо нөгөө талд ачаа бараа нэг хонодог юм бол манай талд бас нэг л хонох хэрэгтэй. Түүнээс З хонох биш, жишээ нь. Энэ бол зарчим байх ёстой. 
Нөгөө дэх нь хүмүүс ярьж байна. Жишээ нь, дэд бүтцийг нь бэлдээгүй байхад нээчихдэг гэж. Тэгвэл тэр зарчмаа л энэ дотроо бичье. Хаа нэгэн газар боомт нээх шаардлагатай бол эхлээд дэд бүтцийг нь хангаж байж нээж байя, энэ бол зарчим. Өөрөөр хэлбэл дэд бүтэц хангагдаагүй хийгээгүй байхад боомт нээж болохгүй ч гэдэг юм уу? энэ бол ойлгомжтой зарчим бөгөөд үүнийг хэрэгжүүлж болно. Энэ ерөнхий үгнүүд бол хэрэгжихгүй. 

Тийм учраас энэ талаас нь харж үзвэл яасан юм бэ? яг энэ байдлаар бол бэлэн биш байна гэж би бодож байна. 

Н.Ганбямба: Санал нэг байна. Их ерөнхий зарчмуудаа батлахыг бодлого гэж нэрлэдэг. Тэгээд явсаар байтал салбар болгоны талаар төрөөс баримтлах бодлого маань 420 даваад явж байгаа. Хэрэгждэг нь байдаггүй. Тэгэхээр зэрэг үр дүнтэй, энэ боомтын ажлыг сайжруулахад чиглүүлье гэх юм бол саяны ажлын хэсгийн ахлагч, Хууль зүй, дотоод хэргийн яамны газрын дарга Алтангэрэлийн хэлдэг л асуудал бууж байна л даа. Энэ дэд бүтцийг яаж шийдэх юм бэ? хөрөнгийг нь шийдээд өгөх юм бол ингэвэл харин үр дүнтэй болно шүү дээ. Бие даасан бүтэцтэй болох шаардлагатай юм байна. Дэд бүтцийг нь нэвтрүүлэх чадварыг нь сайжруулах шаардлагатай юм байна.

Би бол харин энэ  бодлого гэж ерөнхий юмнаасаа илүү би бараг сая ажлын хэсгийн ахлагч Алтангэрэлийн дүгнэлттэй холбоотой асуудлыг л шийдээд өгөх юм бол харин боомтын ажил жаахан сайжирч магадгүй байх. Түүнээс бид ерөнхий юм батлаад явахаар хэрэгжихгүй нөгөө  420 төрөөс баримтлах бодлого, салбар болгоны талаар төрөөс баримтлах бодлого гэсээр байгаад энэ  420-ийн 99 нь хэрэгжээгүй гэсэн ийм юм дээр яригдаж байсан, түүн шиг болчих гээд байгаа юм. Тэгээд ерөөсөө л бодлоготой юу? бодлоготой. Өө сайхан цаас харуулдаг. Хилийн боомтын талаар төрөөс баримтлах бодлоготой юу? бодлоготой. Энэ байна гээд. Гэтэл хэрэгждэг юм байхгүй. 

Тийм болохоор жаахан бодитой юм хийвэл яасан юм бэ?  энэ бодлого гэдэг юмаа жаахан өөрчлөөд, үр дүн гарахаар. Нэг асуудлыг нь ч гэсэн ядаж дэд бүтцийг нь сайжруулах хөрөнгийг нь шийдээд өгчих юм бол Их Хурлын шийдвэр харин үр дүнтэй болж магадгүй гэх мэтчилэнгээр олон асуудал цаана нь байх юм. Энэ стандарттай холбоотой хөндөгдөж байна. Наранхүү гишүүний уншсан дотор стандартыг ярьсан. Тухайлбал, Оросын гаалийг Наушкийг дэлхийд хамгийн бүдүүлэг, хамгийн хүнд сурталтай, дарамталдаг гааль гээд л ярьдаг шүү дээ. Гэтэл хажууд нь бараг энэ коммунист тогтолцоотой гэдэг Хятадын гааль нь илүү шуурхай, бараг олон улсын түвшинд ойртдог гээд эртүүд  нэг нь ярьж байсан л даа. Түүн шиг манай гаалийн стандарт бол олон улсын стандартад хүрч байна уу? үгүй юу гээд ийм асуудлуудыг харин шийдэх юм бол нэлээн үр дүнтэй болох юм болов уу? би энэ хилийн боомттой холбоотой асуудал хэрвээ шийдэгдвэл өнөөдрийн энэ  худалдаанд борлогдож байгаа бараа бүтээгдэхүүний, импортоор орж байгаа  байгаа бараа бүтээгдэхүүний ихэнх нь тодорхой хугацаагүй бөгөөд хугацаа нь  хэтэрчихсэн, өөрөөр хэлбэл гадаад хэл дээр шошготой. Манай хэрэглэгч нар маань түүнийг нь ч нэг их харах шаардлагагүй байдаг юм, түүнийг анхаарахгүй өнгөрөөд байдаг нэг гэм бий  л дээ. Тэгээд ийм ийм юмнууд  одоо энэ хилийн боомтыг шийдсэнээр бид нар бодлогыг баталж өгснөөр эд нар бас тус нэмэр болох уу үгүй юу гээд олон асуудал байна шүү дээ. Хөдөө хятад мотоцикль авсан улсуудын бухимдлыг барж байгаа нэг зүйл бол, нөгөө нэг мотоциклийг худалдаад авчихбал номер өгдөггүй, наадах чинь гаалийн бичиггүй юм байна шүү дээ. Тэгээд яах гэж авсан юм бэ? энэ гаалийн бичиггүй юмыг яах гэж авсан юм бэ та нар гэхэд, үгүй энэ чинь, манай гаалийнхан  зурагтаар ярихдаа хонины гулууз мах орохын аргагүй тийм мундаг гаальтай гэж ярьсан. Тэгэхээр нь энэ мотоциклийг нь авчихсан чинь номер өгдөггүй. Энэ мотоцикль нь ямар хулгайн аргаар ороод ирсэн мотоцикль юм бэ? Гаалийн бичиггүй гээд номер  өгдөггүй гэнэ. Тэгэхээр номергүй давхихаар нь цагдаа зогсоогоод л торгоод байдаг. Энэ боомтын бодлого баталж гаргаснаар ийм ийм асуудлуудыг нь бага ч гэсэн нимгэлж чадах уу гэсэн ийм л олон асуудлууд байгаа юм. Ерөнхий баахан юм батлаад гаргаад байдаг, салбар болгоны талаар төрөөс баримтлах бодлого батлаад, тэгээд үр дүн гардаггүй. Түүний нэг нь энэ хилийн боомтын талаар төрөөс баримтлах бодлого болчих юм биш байгаадаа гэж санаа зовсондоо, нэг ч гэсэн асуудлыг нь шийдээд өгчихье. Саяны ажлын хэсгийн дүгнэлт дотор 1, 2, З, 4 гээд хэдэн гол асуудал байна. Алтангэрэлийн уншсан энэ асуудал дотроос бид нар алийг нь шийдэж чадах вэ гэдгийг Их Хурал шийдээд өгөх юм бол харин жаахан ч гэсэн үр дүн гарах болов уу гэж найдаж байна. Түүнээс энэ боомтын ажил цаашдаа хэвээр үргэлжилнэ. Ерөнхий зарчмууд батлаад өгчихдөг, хэрэгждэг хууль ховор байдаг. Яг нарийндаа энэ хилийн боомт дээр үйл ажиллагаа явуулдаг байгууллагуудын уялдаа холбоо муу хэвээрээ л байвал яах вэ? 


Хилийн талаар төрөөс баримтлах бодлогыг баримтлаад хэрэг байна уу?  гэх мэтийн асуудлуудыг Их Хурал өөрсдөө шийдсэн нь дээр байх.


Я.Батсуурь: Хэлэлцэж байгаа асуудалтай холбогдуулж гишүүд саналаа хэллээ. Зарчмын зөрүүтэй саналтай гишүүд бичгээр саналаа өгч санал хураалгана. 


Бусад гишүүдийн хэлсэн саналыг Байнгын хорооны дүгнэлтэд тусгаад, дүгнэлтээ бид Хууль зүйн байнгын хороонд хүргүүлнэ. 


Ер нь энэ бодлогын баримт бичиг батлагдсанаар  боомтуудыг олон улсын стандартад нийцүүлэх ажлыг Засгийн газраас хэрэгжүүлж гүйцэтгэнэ. Энэ бодлогын баримт бичиг бол тэр хэрэгжүүлэх том төслүүдийн хөрөнгө оруулалтуудын асуудлыг шийдвэрлэхэд чухал ач холбогдолтой. Бид эндээс бодлогын баримт бичиг өгч байж, Засгийн газраас, улсын төсвөөс хөрөнгө мөнгө нь шийдэгдэх маягаар л явна гэж бодож байна.


Бид өнөөдөр энэ асуудлаар дүгнэлтээ боловсруулаад Хууль зүйн байнгын хороонд өгнө. Ирэх долоо хоногт энэ асуудал Хууль зүйн байнгын хороогоор хэлэлцэгдээд, дараагийн долоо хоногоос чуулганаар хэлэлцэх байх.


Улсын Их Хурлын гишүүн З.Энхболдын гаргасан, 3.6-г өөрчлөн найруулах:


Хилээр нэвтэрч байгаа зорчигч, тээврийн хэрэгслээс хураамж авч, тухайн боомтын хөгжилд зарцуулж болно. Хураамжийн хэмжээ, зарцуулах журмыг Засгийн газар тогтооно гэсэн санал байна.


Тогтоолын төслийн 3.6-г уншиж танилцуулъя. Хилийн боомтын дэд бүтцийг барьж байгуулах, сайжруулах, хилийн хяналт шалгалтын байгууллагад хуулиар хүлээсэн үүргээ биелүүлэх нөхцөл бололцоо болон тэдгээрийн албан хаагчдын нийгмийн баталгааг хангах зорилгоор хилийн хяналт шалгалтын байгууллагуудын улсын төсөвт оруулж буй татвар, төлбөр, хураамжийн тодорхой хувийг төвлөрүүлж, боомт хөгжүүлэх санг байгуулж болно гэсэн байна.


Үүнтэй холбогдуулаад саяны миний уншсан Энхболд гишүүний санал байна.


З.Энхболд: Мэдээж  том хэмжээний хөрөнгө оруулалтыг улсын төсвөөс хийж таарна. Засмал зам барих, шилжүүлэн ачих, туузан дамжуулга гээд юу байдаг юм бэ? бизнесийнхэн ч хийх байх. Эрээн хотынхон явж байгаа хүн болгоноос тодорхой мөнгө авсаар байгаад хөгжсөн гээд. Замын-Үүдэд энэ мөнгийг авахад эрх зүйн орчин байхгүй гэдэг тийм юм гараад байгаа юм. Тэгэхээр бүх боомтууд  дээр орж байгаа, гарч байгаа болгоноос Эрээний жишгээр мөнгө авья. Түүнийгээ ойр зуурынхаа юманд зарцуулж байя гэдэг ийм санаа байгаа юм. Түүнээс улсын төсвөөс орж байгаа юмнаас хувь өгнө гэх юм бол улсын төсөвт юм оруулддаггүй боомт байгаа. Зөвхөн зорчигч явдаг. Боомт болгоны хураамж өөр байж болно, түүнийг Засгийн газар өөрөө тогтооно гэсэн үг.


Боомт хөгжүүлэх сан гээд ийм олон үүрэг хүлээлгэчихээр, Засгийн газрын тусгай сангийн хуульд өөрчлөлт орох гээд байгаа юм. Тэгэхээр хөнгөхөөн шийдэх юм бол энэ тогтоолоор Засгийн газарт эрх өгөөд, Засгийн газар өөрөө Замын-Үүд дээр хэд байхав? Гашуун сухайт дээр хэд байхав? Сэлэнгэд хэд байхав гэдгийг өөрөө тогтоогоод явчихна. Зарцуулах журмаа  бас өөрөө журам гаргаад явчихаг гэсэн ийм санаа байгаа юм. Илүү уян хатан болгож байгаа юм.


Я.Батсуурь: Энэ дээр би нэг тайлбар хийе. Олон улсын тогтсон Венийн конвенцийн ч дагуу байна уу? журмын дагуу бол иргэд харилцан зорчих нөхцөл, хоёр улсын хооронд адил байх ёстой байдаг юмаа. Тухайлбал, визийн хураамж авбал яг адилхан тооны  20 доллар ч байна уу? 10 доллар ч байна уу ижилхэн авах ёстой. Түүнтэй адилхан энэ хилээр зорчиж байгаа иргэдээс хураамжийнх нь  хоёр улсын хоорондын харилцааны асуудал болдог юм. Хятадын тал энэ 5 юаныг их олон жил авсан юм. Манайх үүнийг нэлээн олон удаа дипломат шугамаар тавьж, болиулах талаар асуудлыг тавьсан, шийдэгдээгүй. Нөгөө талаас ирж байгаа тайлбар болохоор энэ бол бидэнд хамаагүй, орон нутгийн замын хураамж бололтой тайлбар хийдэг юм. 


Түүнээс бол явж байгаа зорчигчдоос дангаараа хураамж авах нь олон улсын хэм хэмжээ, нормд нийцдэггүй юм.  Сүүлийн жилд манай тал Замын-Үүдийн тэр орон нутгийн удирдлага  1000 төгрөгийн хураамжийг хариуд нь авдаг ийм байдал бий болсон байна. Тэр нь бодвол 5 юаньтайгаа дүйцэж байгаа юм уу? энэ асуудал яг ингэж Засгийн газрын хэмжээнд гэхээр олон улсын хууль, эрх зүй, нормууд зөрчигдөх магадлалтай гэж би бодож байна. 

Гадаад яам энэ тал дээр тайлбар хийнэ үү? Анхбаяр.

Н.Анхбаяр:  Ер нь бол харилцан адил байх гэдэг зарчим нь угаасаа мөрдөгдөх ёстой. Хятадын тал энэ боомтууд дээр аваад байгаа хураамжийнхаа хэмжээг төв Засгийн  газарт нь тавихаар, орон нутаг энэ талаар эрхтэй байдаг юмаа гээд тэгээд орон нутаг нь тогтоогоод байгаа юм. Зорчигчийг гадаадын иргэн гэдэг үүднээс нь 5  юань авч байгаа бол асуудал ондоо, нэгд.

Хоёрдугаарт нь, бид нар Хятадтай хураамжаа адилхан болгож байгаа юмаа гээд хорио цээр, гадаадын иргэн харъяатын албанаас үзүүлж байгаа үйлчилгээний хураамжийг өндөр болгочихоор энэ нь  Хятад иргэд болон Монгол иргэддээ аль алинд нь үйлчлэх болчихоод, тэгээд практик дээр ийм хүндрэлтэй байдал бий болох юм болов уу л гэж бодоод байгаа юм.

Я.Батсуурь: Ер нь энэ хилээр зорчиж байгаа иргэдээс хураамж авах тохиолдолд нэг их байдаггүй л юм. Ялангуяа бусад улсын хэмжээнд бол. Харилцан үнэгүй байдаг. Тэгэхээр үүнийг олон улсын хэм хэмжээ, практик үүнтэй зөрчилдөж байгаа учраас үүнийг ер нь дипломат шугамаар ярьж, Хятадын тэр авдаг 5 юаны хураамжийг л болиулах талаар ажиллах нь зөв болохоос, манайхан харилцан аваад хоёр талаасаа аваад, тэгээд нөгөө дэх нь нэмбэл, манайх дагуулж нэмээд байх юм бол энэ утга учиргүй ажил болно л доо.

Зорчигчдын такс байж болохгүй л дээ.

Энэ саналаар санал хураая. 

Улсын Их Хурлын гишүүн З.Энхболдын гаргасан, 3.6-г өөрчлөн найруулах:


Хилээр нэвтэрч байгаа зорчигч, тээврийн хэрэгслээс хураамж авч, тухайн боомтын хөгжилд зарцуулж болно. Хураамжийн хэмжээ, зарцуулах журмыг Засгийн газар тогтооно гэсэн санал байна.

Энэ саналыг дэмжиж байгаа гишүүд гараа өргөнө үү.

11-1. Санал дэмжигдсэнгүй
Дараагийн санал. Улсын Их Хурлын гишүүн З.Энхболдын гаргасан,  Тогтоолын төслийн 2.2.1-д, Үндэсний аюулгүй байдлын үзэл баримтлалтай зөрчилдөж байгааг нийцүүлэх.

2.2.1-ийг  уншиж танилцуулъя.  2.2.1. Хилийн боомтыг шинээр нээх, хайх асуудлыг  Улсын Их  Хурал хилийн боомтын төрөл ангилал, зэрэглэлийг өөрчлөх асуудлыг Засгийн газар шийдвэрлэх бөгөөд гаргасан шийдвэрийн дагуу хилийн боомтын асуудлаар хил, залгаа улсуудтай байгуулсан олон улсын гэрээнд холбогдох нэмэлт, өөрчлөлт оруулах асуудлыг Гадаад харилцааны асуудал эрхэлсэн төрийн захиргааны төв байгууллага хариуцна гэсэн байна.

З.Энхболд: Төрөл, ангилал, зэрэглэл өөрчлөх асуудал нь Их Хуралд байгаа юм, Засгийн газарт биш. Нээх, хаах бүх асуудал нь бөөнөөрөө орчихсон байна. 

Үүнийг санал хураалтаар шийдэхгүй байх л даа. Угаасаа хууль тогтоомжтойгоо нийцсэн юм хийж байх үүрэгтэй. Засгийн газар үүнийг хийгээгүй л юм билээ.

Я.Батсуурь: Энэ саналыг дэмжиж байгаа гишүүд гараа өргөнө үү.

11-7. Санал дэмжигдлээ.

Улсын Их Хурлын гишүүн Н.Энхболдын гаргасан санал байна. Тогтоолын төслийн 3.2, 3.3-ыг хасах.

2.Хилийн боомтод үйл ажиллагаа явуулж байгаа хяналт шалгалтын байгууллагуудын хуулиар олгогдсоноос бусад ажлыг  боомтын ашиглалтын захиргаа хэрэгжүүлж байх агуулгаар томъёолох.

З.3.6-д, боомт хөгжүүлэх сангийн мөнгийг боомтын ашиглалтын захиргаа зарцуулах эрхтэй байхаар тодорхой заах.

Н.Энхболд: 4 дэх саналыг би ингэж бодоод байгаа юм. Би дахиад бичээд өгчихье.

Я.Батсуурь: Эхний санал. Тогтоолын төслийн 3.2, 3.3-ыг хасах.

Энэ саналын талаараа гишүүн тайлбар хэлэх үү? 

Н.Энхболд: Түрүүн би хэлсэн. Ажлын уялдаа холбоотой хоёр заалт гэж би ойлгож байна. Хил хамгаалах байгууллага нь толгойлон мөрдүүлнэ гээд дангаараа заасан байна. Тэгэхээр боомтын захиргаа нь хаана юу хийж байх юм бэ? Энэ нь бас жаахан ойлгомжгүй болчихоод байгаа юм. Эсхүл энэ өдөр тутмын үйл ажиллагааны горим гэдгийг тодруулах хэрэгтэй. Энэ яг юугаа хэлж байгаа юм бэ? боомтын захиргаанд хамаагүй ажил байвал түүнийг  нь тодорхой болгоод, тэр тохиолдолд тэгээд бусад байгууллагууд нь үүнийгээ зөвшөөрч байна уу? үгүй юу гэдэг нь бас их сонин байгаа юм.

Гурав дахь нь,  энэ ээлжилж удирдана гэдэг хоорондоо уялдахгүй,  ойлгомжгүй байгаа учраас энэ хоёрыг нь хасчихъя. Тэртэй тэргүй одоо хил дээр үйл ажиллагаа явуулж байгаа хяналт шалгалтын байгууллагууд бүгдээрээ тусдаа хуулиар хүлээсэн үүрэгтэй байж байгаа. Хийх юм нь их тодорхой байж байгаа. Дээр нь  бид нар боомтын захиргаа гэж бий болгоё, бид нар ч гэсэн Засгийн газарт тийм санал оруулж байгаа юм байна шүү дээ. Тэр нь юу хариуцах юм бэ гэдэг  асуудлыг их тодорхой болгож өгчихөөд, одоо би бичих гэж байна, 4 дэх санал. Боомтын ашиглалтын захиргаа гэж ямар байгууллага байх юм бэ? ямар эрхтэй байх юм бэ гэдгийг Засгийн газар өөрөө их нарийн тодорхой зааж өгөх хэрэгтэй. Тэгэхгүй бол зүгээр нэг боомтын захиргаа гээд гаргачихдаг. Бас нэг эрх мэдэл булаацалддаг тийм байгууллага гарчихна. 

Я.Батсуурь: Ойлгомжтой. Ерөөсөө боомтын зөвлөл гэж орон тооны бус иймэрхүү юм давхар байгуулах хэрэг алгаа. Боомтын ашиглалтын захиргаагаараа явуулъя. Түүнийхээ журмыг Засгийн газар  байгуулъя гэсэн ийм санал өгч байгаа юм байна.

Тогтоолын төслийн 3.2, 3.3-ыг хасах саналыг дэмжиж байгаа гишүүд гараа өргөнө үү.

11-10. Санал дэмжигдлээ.

2 дахь санал. Хилийн боомтод үйл ажиллагаа явуулж байгаа хяналт шалгалтын байгууллагуудын хуулиар олгогдсоноос бусад ажлыг  Боомтын ашиглалтын захиргаа хэрэгжүүлж байх агуулгаар томъёолох оронд нь ийм шинэ заалт орж ирж байгаа юм байна тийм ээ? 

Н.Энхболд: Дахиад томъёолж болно л доо. Санаа нь наадах чинь.

Я.Батсуурь: Боомтын ашиглалтын захиргааны талаар 1.8-д, ганцхан заалт байх шиг байна. Байгуулна гэснээс өөр тодорхой юм ороогүй байна. Боомтын ашиглалтын захиргаа байгуулна гэсэн ганцхан заалт байна.

Г.Занданшатар: Энхболд гишүүний саналаар хилийн боомтын ажиллагааны горимд өөрчлөлт оруулах асуудлыг хэлчихэв үү? 

Я.Батсуурь: Аль Энхболд гишүүний
Г.Занданшатар: З.Энхболд гишүүн түрүүний өөрчлөх санал нь. Тэгээд Үндэсний аюулгүй байдлын үзэл баримтлалыг хангах дээр хил дээр боомт нээх, хаах, боомтын ажиллагааны горимд өөрчлөлт оруулах асуудлыг төрийн эрх барих дээд байгууллага шийдвэрлэнэ гэж байгаа шүү дээ. 

Н.Энхболд: Түүнд энэ огт хамаагүй. 

Г.Занданшатар: Өмнөх 

Я.Батсуурь: Хүлээж бай. Н.Энхболд гишүүний саналыг хураалгаж дуусгачихаад, дараа нь эргэж яръя.

Хоёр дахь саналаар чинь санал хураалгая. Хилийн боомтод үйл ажиллагаа явуулж байгаа хяналт шалгалтын байгууллагуудын хуулиар олгогдсоноос бусад ажлыг  боомтын ашиглалтын захиргаа зохицуулна гэдэг дээр.

Н.Энхболд: Тэр санаа нь юу вэ гэхээр, боомтыг барьж байгуулах, ажиллах нөхцөлийг хангах, бүхий л юмнуудыг нэг зангидаж, чуулган дээр ярьж байхад санаж байна. Росграниция гэдэг байгууллага байдаг юм гэнэ. Тэр нь энэ мэргэжлийн байгууллагуудынхаа өдөр тутмын үйл ажиллагаанд ордоггүй, зөвхөн ажиллах нөхцөлийг хангах талд л ажиллаж байдаг ийм тусгай бүтэц бий болсон юм гэнэ. Манайд тэгдэггүй юмаа гэхэд, боомт, боомт дээрээ тэр ашиглалтын захиргаанууд нь Засгийн газраас гаргасан тогтоолын дагуу эрх үүрэг нь тодорхой тийм бүтэц бий болгоод, тэр нь тэр нөхцөлийг бүрдүүлж өгч байдаг, энэ ажлыг нь хийлгэх гэсэн санаа байгаа юм.

Я.Батсуурь: Энэ бол З.2, З.З-ыг хассантай холбогдуулж, боомтын захиргааны үйл ажиллагааг тодорхой болгоё гэсэн санал байна.

Санал хураалт явуулъя. Саналын томъёоллыг уншсан. Энэ саналыг дэмжиж байгаа гишүүд гараа өргөнө үү.

11-10.Санал дэмжигдлээ.

Улсын Их Хурлын гишүүн Н.Энхболдын гаргасан, төслийн З.3.6-д, боомт хөгжүүлэх сангийн мөнгийг боомтын ашиглалтын захиргаа зарцуулах эрхтэй байхаар тодорхой заах.

Н.Энхболд: Энэ дээр боомт хөгжүүлэх сан байгуулж болно гээд орхисон байгаа. 

Я.Батсуурь: З.Энхболд гишүүн
З.Энхболд: Одоо ингээд Засгийн газрын тусгай сан шиг ойлгогдоод эхэлж байгаа юм. Улсын төсөвт оруулж байгаа татвар төлбөрийг  Улсын Их Хурал мэдэхээс биш Засгийн газар мэдэхгүй шүү дээ. Тэгээд энэ санг хэн ажиллуулах юм бэ? хэн зөвшөөрөл өгөх юм бэ? хэн мөнгийг нь зарцуулах юм бэ? орлого нь юу байх вэ? Зарлага нь юу байхав гээд зөндөө асуудал уялдаж гараад байгаа юм.

Тэгэхээр улсын төсөвт орж байгаа татвар, төлбөрт орохгүй, боомт өөрөө мөнгө хурааж болох юм бол боомтондоо үлдэж зарцуулж болж байгаа юм. Улсын төсөв рүү ороод ирэхээр Улсын Их Хурлын эрх рүү халдаад эхэлж байгаа юм. Одоо 3.6-г энэ хэвээр нь батлах юм бол  Энхболд гишүүний саналаар өөрчлөлт оруулах юм бол Улсын Их Хурал орлого, зарлагыг нь  баталж өгдөг, Засгийн газрын тусгай сангийн нэгтэй адилхан болоод явах ёстой юм. Засгийн газар өөрөө мэднэ гэхээр төсөв тогтоодог Улсын Их Хурлын  тэр татвараас нь тэдэн хувийг аваад, тэгж зарцуулъя гэдэг эрх бас өгөгдөх гээд байгаа юм. Ийм л уялдахгүй юм гараад байгаа юм.

Я.Батсуурь: З.Энхболд гишүүний тавьсан хураамж авна гэдгийг бид нар дэмжихгүй гээд санал хураалтаар санал хураачихсан учраас энэ сангийн санхүүжилтийн асуудал тодорхой болно.

Н.Энхболд: Би тайлбараа хэлье. Миний санал бол, боомт хөгжүүлэх сан байгуулж болно хүртэл нь ямар ч өөрчлөлт байхгүй, Засгийн газраас орж ирсэн санал. Энэ чинь бодлого, үүний дагуу зөвхөн Засгийн газар биш, хэрэв энэ бодлого гарчихвал Улсын Их Хурал дахиад сая З.Энхболд гишүүний хэлсэн шиг, энэ татвар, төлбөр, хураамжийн тодорхой хувийг нь энэ боомт хөгжүүлэх санд төвлөрүүлж байх тухай шийдвэр гаргаж таарах байх. Ийм сан байгуулж болно гэсэн шийдвэр гаргаж таарах байх.  Бид нар дээр бас нэг үүрэг ногдож байгаа юм. Энэ хүртэл нь би энэ Засгийн газрын саналыг дэмжиж байгаа. Дэмжихдээ хуульд өөрчлөлт орж байж ийм юм бий болно гэж Засгийн газар үзээд ийм санал оруулж ирж байна гэж дэмжиж байгаа юм.

Байгуулсан хойно нь яахав? Тэр нь тодорхой биш байна. Нэгэнт ийм сан Их Хурлаар ч асуудал ороод, Засгийн газраар ч орж дэмжигдээд, ийм сана байгуулчихвал, тэгээд зарцуулах эрх нь Боомт ашиглалтын захиргаандаа байг. Яагаад гэвэл, ойлгомжтой зүйлүүд байгаа. Дэд бүтэц барьж байгуулах, хилийн хяналт шалгалтын байгууллагууд хуулиар хүлээсэн үүргээ нөхцөл бололцоогоо биелүүлэх, албан хаагчдынх нь нийгмийн баталгааг хангах зорилгоор байгуулах сан. Энэ нь бүтээд ийм сантай болчихвол тэр сангий нь Ашиглалтын захиргаа нь зарцуулж байг гэсэн санаа байгаа юм.

Сан байгуулж болох хүртэл нь Засгийн газрын санал явж байна гэсэн үг.

Я.Батсуурь: Занданшатар сайд тайлбар өгөх үү. 3.6-тай холбоотой. Сантай холбоотой.

Г.Занданшатар:  Төлбөр хураамжийн тодорхой хувийг төвлөрүүлж, боомт хөгжүүлэх санг байгуулж болно гэж нээж байгаа заалт. Энэ манай Хууль зүй, дотоод хэргийн яамныхан боловсруулсан, бас хууль тогтоомжтой уялдуулж боловсруулсан гэж Засгийн газрын хуралдаан дээр хэлсэн. Түрүүн бас З.Энхболд гишүүний саналаар хилийн боомтын төрөл, ангилал, зэрэглэлийг өөрчлөх саналыг Гадаад харилцаа, Хууль зүй, дотоод хэргийн асуудал эрхэлсэн төрийн захиргааны төв байгууллага хамтран гаргаж, Засгийн газарт танилцуулна гэдэг саналыг хасахаар санал хураачихлаа л даа. Энэ чинь үндэсний аюулгүй байдлын үзэл баримтлалд ингэж заасан гэж байна. Тэгсэн Үндэсний аюулгүй байдлын үзэл баримтлалыг би сая олж үзээд, түүнийг нь хайсаар байгаад уншсан чинь  тэнд дотор бол боомтын төрөл, ангилал, зэрэглэлийг өөрчлөх санал, дүгнэлттэй холбоотой асуудал байхгүй, нэгд.

Хоёрт, энэ чинь Засгийн газарт танилцуулна гэж байгаа болохоос биш, төрийн эрх барих дээд байгууллага шийдвэрлэнэ гэж Аюулгүй байдлын үзэл баримтлалд байгаа. Энд бол Засгийн газарт танилцуулна гэдэг нь шийдвэрлэж байгаа хэрэг биш, дээрээ  2.2.1-д, хилийн боомт шинээр нээх, хаах асуудлыг Улсын Их Хурал шийдвэрлэнэ. Хилийн боомтын төрөл, ангилал, зэрэглэлийг өөрчлөх асуудлыг Засгийн газар шийдвэрлэнэ гэж. Төрөл, ангиллыг олон улсын боомт болгох уу?  ангилал зэрэглэлийг,  тэр болгоныг Улсын Их Хуралд оруулаад шийдвэрлэх юм бол энэ  хэзээ ч  шийдэгдэхгүй асуудал болно.

З.Энхболд: Боомтын  ажиллагааны горимд  өөрчлөлт оруулах гэдэг үг байгаа юм л даа.  

Г.Занданшатар: Боомтын ажиллагааны горим гэдэг нь өөрөө боомтын төрөл, ангилал, зэрэглэлийг өөрчлөх асуудал биш л дээ.  

З.Энхболд: Тэгж л би бодож байна.  

Я.Батсуурь: Энэ Аюулгүй байдлын үзэл баримтлал батлагдсантай холбогдуулаад  60-70 орчим хууль тогтоомжид ойрын үед өөрчлөлт оруулах юм. 

З.Энхболд: Үзэл баримтлалаа яаж ойлгох вэ гэдэг дээр Занданшатар бид хоёр маргаад байна л даа.

Я.Батсуурь: Бид үзэл баримтлалаа дагах ёстой л доо. 

Г.Занданшатар: Боомтын төрөл, ангилал, зэрэглэлийг өөрчлөх асуудлыг танилцуулна гэдэг чинь шийдвэрлэнэ гэсэн үг биш шүү дээ. 

З.Энхболд: Засгийн газар шийдвэрлэх бөгөөд гээд биччихсэн байгаа.

Я.Батсуурь: 2.2.1 дээр Засгийн газар шийдвэрлэх гээд байгаа. Энэ хууль бол тэр 70-аад хууль тогтоомжийн өөрчлөлт ойрын үед Их Хурлаар шийдэгдэх байхаа.

Г.Занданшатар: Боомтын ажиллагааны горимд өөрчлөлт оруулах гэдэг чинь боомтын төрөл, ангилал, зэрэглэлийг өөрчлөх асуудал гэсэн үг шүү дээ.

Ажиллагааны горим, боомтын төрөл, ангилал, зэрэглэл хоёр чинь хоёр өөр асуудал шүү дээ.

Я.Батсуурь: Тэндээс тайлбар авья. Анхбаяр

Н.Анхбаяр: Хятадтай байгуулсан хилийн боомтын хэлэлцээр дотор талууд хилийн боомт шинээр, ажиллаж байгаа боомтыг хаах, эсхүл хилийн боомтын байршил, төрөл, ангилал, нээх хугацаа, ажиллах хуваарийг өөрчлөх асуудлыг дипломат шугамаар тохиролцоно гээд байгаа. 

Үндэсний аюулгүй байдлын үзэл баримтлалд орсон үйл ажиллагааны горим гэдгийг яг ямар утгаар нь ойлгож хэрэглэх вэ гэдэг нь их хэцүү байгаа юм. Яг практик дээр асуудал жишээ нь яаж явдаг вэ гэхээр, 2008 онд эдийн засгийн хямрал болоод нүүрсний экспортоос улсын төсвийн бүрдүүлэлтийг хангахгүй бол болохгүй нь ээ гээд, Засгийн газраас чиглэл өгсний дагуу,  Гадаад яам боомтуудын ажиллах хуваар нь он, сар, өдөртэйгээ, тэдээс тэдэн сарын хооронд тэдээс тэдний өдөр буюу Даваагаас Баасан гаригт өглөө 8-аас орой 17 цаг хүртэл ажиллана гээд бүр ингээд тодорхой заачихсан байж байгаа. 

Энэ үйл ажиллагааны горимд энэ ажиллах цагийн хуваарийг нь оруулчих юм бол яг одоо практик дээр хийж байгаа шиг бид нар өглөө 8-аас орой  20 цаг хүртэл хүртэл сунгаж ажиллаж байгаа асуудлыг шийдүүлэхийн тулд асуудал болгоныг Улсын Их Хурал руу авч орох болчих гээд цаг хугацааны хувьд их хүндрэлтэй болчихоод байгаа юм. 

Я.Батсуурь: Анхбаяр аа, асуултад тодорхой хариул. Горим гэдэг дотор зэрэг, ангилал орох уу, үгүй юу гэдгийг л тодорхой хэлээд өгчих.

Анхбаяр: Орно.

З.Энхболд: Хоёр өдөр орон нутгийнх байж байгаад,  нөгөө өдөр олон улсынх байж болохгүй шүү дээ. Түүнийг нь Их Хуралд мэдэгдэж байна гэсэн үг.

Я.Батсуурь: Тэгэхээр Аюулгүй байдлын үзэл баримтлалын дагуу нийцүүлэхээс өөр арга байхгүй ээ.

Энэ санал санал хураагдаад дэмжигдээгүй.

Одоо Н.Энхболд гишүүний саналаар  санал хураалт явуулъя.

З.Энхболд: Хууль зүйн яам боомт хөгжүүлэх сан гэдгийгээ Засгийн газрын тусгай сангийн хуульд өөрчлөлт оруулна гэж үзэж байгаа юм уу? өөрчлөлт оруулахгүйгээр энэ өгүүлбэрээр эрхээ аваад цаашид ажиллаж болно гэж үзэж байгаа юм уу? 

Я.Батсуурь: Тэр асуултад Хууль зүйн яам хариулъя.

Алтангэрэл: -Хуульд өөрчлөлт оруулна гэж үзэж байгаа. 

Я.Батсуурь: Тусгай сангийн хуульд өөрчлөлт оруулах юм байна. Тэгэхээс өөр арга байхгүй л дээ. 

Г.Занданшатар: Одоо тэгээд олон улсын гэрээ нь хүчин төгөлдөр байх юм уу? үзэл баримтлал нь хүчинтэй байх юм уу? 

Я.Батсуурь: Үзэл баримтлалынхаа дагуу олон улсын гэрээнд өөрчлөлт оруулж болно шүү дээ.  Үндэсний аюулгүй байдлын үзэл баримтлалын дагуу олон улсын гэрээнд хоёр талын тохиролцсон гэрээ хэлэлцээрт өөрчлөлт оруулах шаардлага байгаа.

Саналын томъёоллоор санал хураалт явуулъя.

Тогтоолын төслийн 3.6-д,  сангийн мөнгийг боомтын ашиглалтын  захиргаа зарцуулах эрхтэй гэсэн саналыг дэмжиж байгаа гишүүд гараа өргөнө үү. 

Н.Энхболд: Нэгэнт байгуулчихвал

Я.Батсуурь: 11-7

Н.Энхболд гишүүний 4 дэх санал.  Боомтын ашиглалтын захиргааны  эрх үүрэг, хариуцлагыг Засгийн газрын тогтоол гаргаж тодорхойлох.  

Н.Энхболд: Ерөөсөө сан зарцуулах асуудал биш,  захиргаа нь өөрөө ямар үүрэгтэй, юу байх юм бэ. Захиргаа гээд нэг юм байгуулчихдаг, бид нар хуулиар ажилладаг, Засгийн газрын тогтоолоор ажилладаг, та нар бол бодлогын хэмжээнд байгуулагдсан гээд яг нарийн яривал  хилийн хяналтын байгууллагуудын зөв байх юм, тэр үед. Засгийн газар тогтоол гаргаж л албан ёсоор эрхжүүлж, хариуцлагажуулахгүй бол.

Я.Батсуурь: Энэ тогтоолын төслийн 1.8 дээр бол зөвхөн боомтын ашиглалтын захиргаа байгуулна гэснээс өөр тодорхой юм байхгүй байна. Тийм учраас үүнийг жаахан дэлгэрэнгүй болгож байна. Энэ үйл ажиллагааных нь эрх, үүрэг, хариуцлагыг Засгийн газраас тусгай тогтоолоор гаргаж тодорхойлно.

Энэ саналыг дэмжиж байгаа гишүүд гараа өргөнө үү.

11-10. Санал дэмжигдлээ.

Хэлэлцэж буй асуудлаар гишүүд санал гаргаж, санал хураалт явуулж дууслаа.

Гишүүдийн саналыг нэгтгээд Байнгын хорооны санал, дүгнэлтийн хамт Хууль зүйн байнгын хороонд хүргүүлнэ. Олонхийн саналаар нэг санал гарсан. З.Энхболд гишүүн цөөнх болох уу? 

Саналыг нэгтгээд Байнгын хорооны санал, дүгнэлтийн  хамт Хууль зүйн байнгын хороонд хүргүүлье.

Байнгын хорооны санал, дүгнэлтийг Улсын Их Хурлын гишүүн З.Энхболд Хууль зүйн байнгын хороонд танилцуулахаар болов.

Эхний асуудлыг хэлэлцэж дууслаа, ажлын хэсгийнхэнд баярлалаа.

Хоёр. Монгол Улсын Их Хурал соёрхон баталсан Монгол Улсын элсэн орсон Олон улсын байгууллагын Монголын талын оролцоо ба нэгдэн орсон олон улсын гэрээ, конвенцийн хэрэгжилтийн байдалтай танилцсан ажлын хэсгийн дүн
Дэгийн хуульд байхгүй ч гэсэн манайд тогтсон практик байгаа. Байнгын хорооны дарга Ажлын хэсгийн дүгнэлт танилуулах бол Хуралдааныг өөр гишүүнээр удирдуулдаг юм байна. Тэгэхээр манай гишүүд Н.Энхболд гишүүн түр удирдана уу. Би одоо ажлын хэсгийн дүн танилцуулна. Тийм учраас тэр хооронд та Байнгын хороог удирдана уу. Би ажлын хэсгийн дүнг танилцуулъя.

Н.Энхболд: Улсын Их Хурал соёрхон баталсан Монгол Улсын элсэн орсон Олон улсын байгууллагын Монголын талын оролцоо ба нэгдэн орсон олон улсын гэрээ, конвенцийн хэрэгжилтийн байдалтай танилцсан ажлын хэсгийн дүн хэлэлцэж байна. 

Ажлын хэсэгт: Хууль зүй, дотоод хэргийн яамны Төрийн нарийн бичгийн дарга Баясгалан, Гадаад харилцааны яамны Гэрээ эрх зүйн газрын захирал Баттөмөр, мөн яамны Олон улсын байгууллагын газрын дарга Онон, Гадаад харилцааны яамны олон улсын байгууллагын газрын дэд захирал Баттунгалаг, газрын захирал Жаргалсайхан нар оролцож байна.

Ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч Я.Батсуурь танилцуулна. 

Я.Батсуурь: Монгол Улсын Их Хурал соёрхон баталсан Монгол Улсын элсэн орсон  олон улсын байгууллагын Монголын талын оролцоо ба нэгдэн орсон олон улсын гэрээ, конвенциудын хэрэгжилтийн байдалтай танилцаж, дүнг Аюулгүй байдал, гадаад бодлогын байнгын хорооны хуралдаанд танилцуулах үүрэг бүхий ажлын хэсгийг 2010 оны 2 дугаар сарын 4-ний өдөр байгуулсан.

Ажлын хэсэг, Байнгын хорооны тогтоолоор баталсан удирдамжийн тоо Гадаад харилцааны яам, Хууль зүй, дотоод хэргийн яамнаас гаргаж өгсөн шаардлагатай мэдээллийг судлан ажиллалаа. Асуудал хариуцсан яамд эдгээр болон нэмэлт мэдээллийг хагас дутуу, хугацаа алдаж ирүүлсэн зэрэг шалтгаануудаас үүдэн ажлын хэсгийн ажил сунжирч удсан болно. Ажлын хэсэг тухайн үеийн Байнгын хорооны даргад тухай бүр албан тоотоор мэдэгдэж, ажиллах хугацааг сунгаж өгөх хүсэлт тавьж байлаа. 

Монгол Улсын Их Хурал соёрхон баталсан Монгол Улсын элсэн орсон олон улсын байгууллагын талаар Гадаад харилцааны яамнаас нэгтгэж ирүүлсэн  34 олон улсын байгууллагын мэдээлэлд дүн шинжилгээ хийхэд нэг талаас НҮБ болон түүний төрөлжсөн зарим  байгууллагын удирдах болон зохион байгуулалтын нэгжид сонгогдон ажиллаж байгаа Монгол Улсад тухайн байгууллагын хамаарах зарим салбарт төсөл хөтөлбөрүүд хэрэгжүүлж байгаа зэрэг идэвхтэй үйл ажиллагаа явуулж байгаа боловч нөгөө талаас Боловсрол, соёл, шинжлэх ухааны, Эрүүл мэндийн, Зам тээвэр, барилга, хот байгуулалтын зэрэг салбарын  10 гаруй олон улсын байгууллагын гишүүнчлэлтэй холбоотой мэдээг огт ирүүлээгүй ба манай улсын элсэн орсон ихэнх олон улсын байгууллагад тайлан хүргүүлэх, сургалтад ажилтнуудыг хамруулах, хурал зөвлөгөөнд оролцохоос өөр ажиллагаа явуулдаггүй, олон улсын байгууллагууд дахь Монголын талын оролцоо хангалтгүй, тус байгууллагуудад элсэн орсон өгөөж үр дүн харагдахгүй байна.

Гадаад харилцааны яам бусад яам газруудаас гэрээ хэлэлцээрийн биелэлтийг авч нэгтгэж ирүүлсэн мэдээллээс харахад олон улсын гэрээний тухай хуулийн 20.3-ын зохицуулж буй асуудлыг эрхэлсэн Засгийн газрын гишүүн буюу агентлагийн дарга олон улсын гэрээний биелэлтийг гаргаж, жил бүрийн 6, 12 дугаар сарын 20-ны дотор Гадаад харилцааны асуудал эрхэлсэн төрийн захиргааны төв байгууллагад ирүүлж байх бөгөөд гадаад харилцааны асуудал эрхэлсэн төрийн захиргааны төв байгууллага, олон улсын гэрээний биелэлтийн явцыг нэгтгэж, дүгнэн шаардлагатай тохиолдолд саналаа Засгийн газарт оруулж хэлэлцүүлнэ гэсэн заалт хэрэгжүүлдэггүй нь харагдаж байна.

Нэгтгэж ирүүлсэн мэдээлэл хагас дутуу, зарим мэдээлэл буруу байгаагаас үзэхэд Гадаад харилцааны яаманд Монгол Улсын нэгдэн орсон гэрээ конвенцид нэгдсэн мэдээллийн сан байдаггүй, тэдгээрийн хэрэгжилтэд мониторинг хийдэггүй, хэрэгжилтийг хянах тогтолцоо байхгүй байна гэсэн дүгнэлтэд хүргэж байна.

Мөн олон улсын гэрээг хэлэлцээрүүдийн дагуу хэрэгжүүлж буй хөтөлбөр, төслүүдийн талаарх мэдээлэл олон улсын холбогдох хурал чуулганд оролцсон дүнгийн тухай илтгэх хуудас зэргийг яам, агентлагиудаас Гадаад харилцааны яаманд тогтмол хүргүүлж байх тухай журмыг хэрэгжүүлж, хэвшүүлэх талаар тодорхой арга хэмжээ авч, төв болон дипломат төлөөлөгчийн газруудын мэдээллийн харилцан солилцоог боловсронгуй, шуурхай болгох шаардлагатай байна гэсэн дүгнэлтийг Ажлын хэсэг хийгээд байна.

Мөн НҮБ болон бусад олон улсын байгууллагад мэргэжлийн түвшний төлөөлөл бага байгаа тул тэдэнтэй хамтран ажиллах, хуралдаануудад хэлэлцдэг асуудлаар мэргэшсэн боловсон хүчнийг системтэй бэлтгэх. Хүний нөөцийн чадавхийг нэмэгдүүлэхэд онцгойлон анхааран, цаашид олон улсын байгууллагын удирдах болон зохион байгуулалтын бүтцийн нэгжид орж ажиллах боловсон хүчнийг бэлтгэх нь зүйтэй гэж ажлын хэсэг үзлээ.

Олон улсын гэрээний тухай хуулийн 27.1-д, Монгол Улсын Олон улсын гэрээг хэрэгжүүлэхтэй холбогдуулан Монгол Улсын хууль, тогтоомжийн бусад актад нэмэлт, өөрчлөлт оруулах тухай саналыг Хууль зүйн асуудал эрхэлсэн төрийн захиргааны байгууллага дангаар эсхүл холбогдох яам, тусгай газартай хамтран Засгийн газарт өргөн мэдүүлнэ гэсэн заалт хангалтгүй хэрэгжиж байгаа, эсхүл Ажлын хэсгээс ирсэн мэдээллийг Хууль зүй, дотоод хэргийн яам хариуцлагагүй бүрэн бус гаргаж өгсөн  гэсэн дүгнэлт  гарч байна.

Хуулийн дээрх зүйлийн зохицуулалтыг илүү тодорхой болгож, хяналтын тогтолцоо бий болгох шаардлагатай гэж үзлээ.

Дээрх байдлуудаас харахад 1993 онд баталсан олон улсын гэрээний тухай хуулийн зохицуулалт нь ерөнхий шинжтэй, өнөөгийн нөхцөл шаардлага хангах талд дутагдалтай байгаа тул хуулийн шинэчилсэн найруулгын төсөл боловсруулах цаг нь болсон байна.

Ажлын хэсэг дээр дурдсан болон бусад асуудлуудыг дэлгэрэнгүйгээр нь Ажлын хэсгийн илтгэх хуудсанд оруулсан ба 9 заалттай дүгнэлт, эдгээр дүгнэлтийг үндэслэн Засгийн газарт хүргүүлэх Байнгын хорооны тогтоолын төсөл боловсруулан Хуралдаанд хэлэлцүүлэхээр оруулж байна.

Анхаарал тавьсанд баярлалаа.

Н.Энхболд: Батсуурь гишүүнд баярлалаа. Одоо ажлын хэсгийн илтгэх хуудас, дүгнэлттэй холбогдуулаад Байнгын хорооны гишүүдээс асуух асуулттай гишүүд нэрээ өгье. Асуулттай гишүүн байна уу?

Их Хурлын ажлын хэсэгт Улсын Их Хурлын гишүүн Я.Батсуурь, Гончигдорж, Оюун, Хаянхярваа нар орсон байна.

З.Энхболд: Олон улсын байгууллагад орчихоод хангалтгүй байна, тайлан мэдээ байхгүй байна гэж байна. Гадаад яамны хариуцлага, тухайн яамны хариуцлага нь хаанаа хүрээд, зааг нь хаанаа байдаг юм бэ? энэ ажлын хэсгийн дүгнэлтээр хэнд нь үүрэг өгөх ёстой юм бэ? Гадаад яам уу? эсхүл бүгдэд нь үү? 

Я.Батсуурь: Ер нь гадаад харилцааг нэг цонхоор явуулъя. Гадаад харилцааны холбогдолтой бүх асуудлыг  Гадаад харилцааны яам нэгтгэж, зангидаж явуулъя гэдэг асуудлыг бид бараг  20 жил ярьж байгаа юм. Энэ маань жаахан амьдрал дээр хэрэгждэггүй. Гадаад яамны эрх харьцангуй хязгаарлагдмал, бид энэ талаар их олон санал дэвшүүлдэг. Тухайлбал Гадаад харилцааны сайдыг шадар сайд болгоё, тэргүүн шадар сайдын статустай болгоод, үнэхээр жижиг орны хувьд  бүх юм гадаад харилцаанаас хамааралтай байдгийг харгалзаад арай илүү их эрх дартай болгож байж, ингэж энэ асуудлыг шийдвэрлэе гэдгийг олон жил яриад хэрэгжээгүй юм.

Энэ гэрээ, конвенциуд дотроо хоёр янз байгаа л даа. Байгууллага, Олон улсын байгууллага гээд. НҮБ мэт манайд төрөлжсөн, зарим байгууллагууд бол Гадаад харилцааны яамны шугамаар нэг хэсэг нь байгаа. Яг одоо мэргэжлийн  салбарын яамдын өөрсдийнх нь хариуцсан, өөрсдийнх тэр байгууллагатай шууд харьцдаг олон улсын байгууллагууд ч байгаа.  Тэгэхээр энэ хоёр заагтай, хоёр ялгаатай яваад байдаг. Ерөнхийдөө гадаад харилцаа заавал нэгтгэж, нэг цонхоор явуулах бодлого явуулах шаардлагатай байгаа, энэ асуудал хэрэгжихгүй байгаагаас л ийм асуудал үүсээд байгаа юм.

Гадаад харилцааны яаманд илүү эрх, дарх, арай жаахан бусдаас нь довойлгож, шадар сайдын хэмжээнд бид нар толгойлуулдаг, ийм л бусад орны жишиг ч байдаг, тиймэрхүү  харилцаанаас болсон байж магадгүй. Нөгөөтэйгүүр эрх зүйн орчин нь бас энэ талаар тодорхой сайн бүрдээгүй. Яриад л байдаг энэ асуудлаар.

З.Энхболд: Одоо ийм асуулт гараад байгаа юм. Ноос, ноолуурын холбоонд элсчээ, Хөдөө аж ахуйн яам. Олон улсын, дэлхийн ноосны холбоо, Брюсельд байдаг. Түүнтэй хамтарч ажиллахгүй, татвараа л төлчихдөг, өөр ажиллагаанд нь оролцдоггүй яваад байдаг. Уг нь оролцуулбал ихээхэн боломж байя гэж бодъё л доо. Тэгээд ажиллаагүйн хариуцлагыг Гадаад яам хүлээх үү? Хөдөө аж ахуйн яам хүлээх үү? 

Я.Батсуурь: Наадах чинь бол тусдаа. Гадаад яам бол Олон улсын хэмжээнд нэгдэн орсон, Улсын Их Хурлаас соёрхон баталсан энэ байгууллагуудаа л нэгтгэж гол нь ажиллана. Яг иймэрхүү байгууллага бол зөндөө олон байна. Аж ахуйн байгууллага, төрийн бус байгууллагууд хүртэл олон улсын.

Бидний Их Хурлаар соёрхон баталсан Засгийн газраар дамжиж орж ирсэн тэр олон улсын хэмжээнд бид ярьж байгаа асуудал. Тиймэрхүү нэгдэл холбоо, төрийн бус байгууллагын маягийн юм бол дэлхийд зөндөө байгаа шүү дээ. Салбар, мэргэжлийн тодорхой аж ахуйн нэгжүүдийн ч юм уу? 

З.Энхболд: Бишээ, аж ахуйн нэгжүүдийн биш. Засгийн газрын харъяа байгууллагуудын, яамдуудын. Би тэгээд зааг нь хаана байна вэ гээд байна л даа.

Я.Батсуурь: Тэгвэл Гадаад харилцааны яам энд

Н.Энхболд: Миний ойлгож байгаагаар бол яг саяных шиг тохиолдолд Хөдөө аж ахуйн яам л хариуцлагаа хүлээх ёстой. Нэгэнт мөнгө төлөөд гишүүн гээд орчихсон байдаг. Тэгээд хуралд орохоос өөр юмгүй, тэгээд мөнгө төлөөд явж байдаг бол тэгвэл яах гэж төсвийн мөнгөөр тэнд татвар төлж байдаг юм.

Я.Батсуурь: Бид бол Монгол Улсын нэгдэн орсон, Их Хурлаар соёрхон баталсан тэр олон улсын байгууллага, гэрээ конвенцийн тухай л асуудал ярьж байна. Бусад нь олон улсын гэрээний хуулийн тухай түүгээрээ л явах байх.

Энэ дээр Гадаад харилцааны яам, ажлын хэсэг нэмж тайлбар хэлэх үү? Байхгүй бол Чулуунбат гишүүн асуултаа асууя.

О.Чулуунбат: Би ажлын хэсгээс ийм асуулт байна. Монгол Улс 1991 оноос өмнө 1963, 1971 онуудад орж байсан олон улсын санхүүгийн байгууллагууд байдаг юм. Одоо Москвад ажиллаж байгаа хоёр банк байна. Тэнд бол татвар төлдөггүй шүү дээ, жил болгон жишээ нь дивидент авдаг ийм байгууллага л даа. Тэгээд жишээ нь тиймэрхүү мэдээлэл та нар дээр байсан уу? үгүй юу?  Түүнийг хэн Монголын талаас хариуцаж ажилладаг юм бэ? 

Я.Батсуурь: Яг тодорхой байгууллагуудынхаа нэрийг хэл дээ? 

О.Чулуунбат: Эдийн засгийн хамтын ажиллагааны олон улсын банк, Олон улсын хөрөнгө оруулалтын банк, одоо нэгдэж байгаа. Тэнд Монгол улс 1961, 1973 онд мөнгө хийчихсэн.  1991 оноос хойш дандаа дивидент аваад яваад байгаа юм. Дивидент Сангийн яам авдаггүй, тэр нь  дүрмийн санд  нь нэмэгдээд яваад байдаг юм. Тэр талаар юу хийсэн бэ гэсэн нэг ийм асуулт байна.

Хоёрт,  Ер нь энэ мэдээлэл ил тод байх ёстой гэж би бодоод байгаа юм. Монгол Улс энэ олон улсын байгууллагууд хэрхэн оролцож байдаг юм бэ? ямар татвар төлдөг юм бэ? тэндээс бид ямар  ашиг олдог юм бэ? бидэнд ямар давуу тал ирдэг юм бэ? тэр талаар Гадаад яамнаас ил тод мэдээлэл олон нийтэд бөгөөд Засгийн газрын байгууллага, Их Хурлын байгууллагуудад явуулдаг уу? 

Н.Энхболд: Батсуурь гишүүн хариулъя, дараа нь нэмэх зүйл байвал Занданшатар сайд бэлдэж байгаарай.

Я.Батсуурь: Чулуунбат гишүүний тавьсан эхний асуудлын хувьд Засгийн газрын шугамаар манай ажлын хэсэг бол энэ байгууллагын талаар мэдээлэл авч чадаагүй, аваагүй, ирүүлээгүй. Гадаад харилцааны яамнаас ирүүлээгүй, манай энэ ажлын хэсгийн хүрээнд ч ороогүй учраас тодорхой мэдээлэл өгч чадахгүй байна. 

Мэдээллийн ил тод байдлын талаар Гадаад харилцааны яам хариулах байх. Үнэхээр бид ч бас энэ ажлын хэсэг санаа зовж байгаа. Асуудал байгаа.

Г.Занданшатар: Монгол Улсын 112 олон улсын  олон талт гэрээ, конвенцид нэгдэн орсон гэсэн ийм жагсаалт байгаа. Энэ 112 конвенц, олон талт гэрээний хэрэгжилтийг нэг яам дангаараа гаргах тийм бололцоо хүнд байгаа юм. Байгаль орчны чиглэлээр нэгдэн орсон конвенциудын хэрэгжилтийг Байгаль орчны яам л гаргаж, тайлагнаж, гэрээгээр хүлээсэн үүрэг, конвенцио гаргаж байх ийм үүрэгтэй.  Монгол Улсын хуулиар ч гэсэн олон улсын гэрээ, конвенцид нэгдэн орсны хэрэгжилт, түүний дагаж мөрдөх хууль тогтоомжуудыг тухайн яам хариуцаж, гүйцэтгэнэ гэсэн ийм заалттай.

Ер нь ЗСБНХУ-ын үед байгуулсан 1000 орчим гэрээ хэлэлцээр байдаг юм, хуучин системийн үед. Үүнээс 91 хэлэлцээрийг шинэчлэх шаардлагатай хэлэлцээр байгаа. Энэ дотроо Москвагийн Эдийн засгийн хамтын ажиллагааны баг. Энэ бол олон улсын гэрээ, хэлэлцээр гэхээсээ илүү  тухайн үеийн социалист орнуудын хамтын нөхөрлөлийн шугамаар байгуулагдсан гэрээ. Үүнд Монголбанк төлөөлж оролцдог. Монголбанкны төлөөлөгч суудаг, Гадаад харилцааны яамны төлөөлөл байхгүй. Энэ гэрээг шинэчлээд Гадаад харилцааны яаман дээр бүртгэгдэж явах бололцоо цаашид гарах байх гэж бодож байна. Манай мөнгө орчихсон, манай хамтарсан хувь нийлүүлсэн байгууллага гэж ойлгож байна.  Энэ тэгэхдээ олон улсын гэрээ хэлэлцээрийн конвенцийн заалтад энэ гэрээ хамаарагдахгүй ээ.

 Түрүүн ч З.Энхболд гишүүн асуулаа. Олон улсын хурал, чуулганд оролцох ажлын удирдамжийг Гадаад харилцааны яамаар хянуулж байх, саналыг нь тусгадаг байх, төлөөлөгчид хурал чуулганд оролцсон дүнгээ эргэж мэдээлдэг явдал бол доголдолтой явж ирсээн. Одоо манай гадаад харилцаа улам бүр өргөжиж байна. Яам, Тамгын газрууд бол Гадаад харилцааны чиглэлээр маш олон ажил, арга хэмжээнд оролцож байна.  Өмнөхөөсөө эрс нэмэгдсэн. Энэ ажлыг зохицуулах, сайжруулах чиглэлээр Гадаад харилцааны яамнаас Гадаад харилцааны нэгдсэн зохицуулалтыг хангах тухай Засгийн газрын тогтоолын төслийг санаачилж, сая батлуулсан. Эрх зүйн орчныг бүрдүүлэх эхний алхмууд хийгдэж байна. Тийм журам гарсан. Энэ тогтоолоор батлагдсан журам бол  бодит амьдрал дээр төдийлөн хэрэгжихгүй байна. Өмнө батлагдсан бас нэг журам байдаг. Үүнийг шинэчилж гаргасан.  Энэ бол  эрдэс баялаг, эрчим хүчний чиглэлээр ч гэдэг юм уу? байгаль орчны чиглэлээр ч гэдэг юм уу? явж байгаа хурал, зөвлөгөөн болгон эргэж тайлагнадаг, өөрчилж буй удирдамж, чиглэлээ авдаг ийм журам руу шилжүүлэх чиглэлээр аймгуудын Гадаад харилцааны хэлтсийн удирдлагууд, аймгийн Засаг дарга нарыг оролцуулсан сургалт, семинар хийсэн. Яамдын гадаад харилцааны хэлтсийн дарга нарыг оролцуулсан семинар хийсэн.

Сая Үндэсний аюулгүй байдлын зөвлөлөөр тухайн асуудлуудыг хэлэлцэх үеэр Гадаад харилцааны хэлтсийн дарга нарыг, Гадаад харилцааны яамтай зөвшилцөж,  Гадаад харилцааны яамнаас томилж байх. Аймгуудын гадаад харилцааны асуудлыг нэгтгэн зохицуулах ийм чиг үүргийг оруулах асуудлаар ярилцаж байгаа, энэ талаар нааштай шийдвэр гаргана гэж итгэж байна.

Ер нь  2005 оноос хойш НҮБ болон олон улсын удирдлага болон зохион байгуулалт, бүтцийн нэгжид  идэвхтэй сонгогдон ажиллаж байгаа.  2010 оноос хойш үндсэндээ 5 нэгжид, эдийн засаг, нийгмийн зөвлөл, тогтвортой  хөгжлийн комисс, эмэгтэйчүүдийн аж байдлын комисс, статистикийн комисс, нийгмийн хөгжлийн комисс гээд энэ сонгуулиудад өрсөлдөж байна. Тэгэхээр энэ дээр анхаарал татаад  байгаа юм бол гадаад харилцааны жишээ нь Хүнс, хөдөө аж ахуй, хөнгөн үйлдвэрийн яамны орон тоо сүүлийн 6 жилд  2-3 дахин нэмэгдсэн байхад, Гадаад харилцааны яамны дотоодод ажиллаж байгаа яамны ажилтнуудын орон тоо бол 90 оныхоо хэмжээнд л бараг байж байгаа. Гадаад харилцаа өргөжин хөгжөөд байдаг. Ийм учраас энэ тогтоолын төсөл дээр санал энэ дашрамд хэлэхэд, энэ олон улсын гэрээ, конвенцийн хэрэгжилтийг хянах, хангах чиглэлээр болон ер нь энэ  чадавхийг бэхжүүлэх чиглэлээр орон тооны асуудал дээр яам цаашдаа анхаарч, Байнгын хорооноос тогтоолд тусгаж өгөөч  гэсэн ийм саналтай байна.

Одоо үндсэндээ манай олон талтын чиглэлээр НҮБ гэхэд ганц, хоёрхон хүн  хариуцаад ажиллаж байна. Тэнд бид 5 комисс сонгогдчихоод ажиллаж байна. Эдийн засаг, нийгмийн чиглэлийг НҮБ-ын чуулганы үеэр олон улсын байгууллагын газрын дарга нь 4 ажилтантайгаа очоод ажиллахад эндэх ажил нь үндсэндээ зогсож байгаа. Ийм нөхцөлд олон улсын гэрээ, конвенцийн хэрэгжилтийнхээ араас нэгбүрчлэн хөөцөлдөөд явах хүн хүчний бололцоо үнэхээр хязгаарлагдмал байгааг бас анхаарч өгвөл сайн байна. 

Энэ дээр анхаармаар дутагдалтай зүйлүүд байгааг хүлээн зөвшөөрч байна. Үүнийг бас хэлэх нь зүйтэй байх гэж бодож байна.

Я.Батсуурь: Чулуунбат гишүүний асуулттай холбогдуулаад хэлэхэд, үнэхээр Монгол Улсад ямар олон улсын байгууллагад хэзээ элсээд орчихсон, орсныхоо үр дүнд бид нар ямар үр ашгийг хүртэж байна вэ? Ямар боломжууд Монгол Улсад, монголын иргэдэд, монголын хуулийн этгээдэд нээгдэж байна вэ гэдэг талаар мэдээлэл хомс байгаа. 1990 оноос хойш нээлттэй болох бодлого явуулсан, Монгол Улс дэлхий нийтэд. Энэ бодлого амжилттай хэрэгжиж байгаа, хэрэгжсээр ирсэн. Маш олон тооны олон улсын байгууллагад нэгдэн орсон, гэрээ конвенцид нэгдсэн. Одоо бид нар энэ олон байгууллагад нэгдэж орсон юм чинь, орсон хойноо тэр байгууллагаас бид ямар ашиг хүртэх юм бэ? үр ашгийг нэмэгдүүлье. Нэгдэн орсон олон улсын байгууллагууд дотроо идэвхтэй үйл ажиллагаа явуулъя. Тэнд өөрсдийнхөө хүмүүсийг, дипломатуудыг энэ олон улсын харилцааны хэлтэй, устай мэргэжилтэн маш олон болж байгаа Монголд. Тэр улсуудыг ажилд оруулъя, олон улсын байгууллагын ажилтнууд болгоё. Тэр олон улсын байгууллагуудаас хэрэгжүүлж байгаа тэр олон тооны төсөл, тусламжид өргөнөөр хамрагдъя. Үүний тулд яах аргагүй Чулуунбат гишүүний асуулт, мэдээллийн ил тод байдал, тэр байгууллагууд чинь ямар ач холбогдолтой юм бэ? ямар үйл ажиллагаа явуулдаг юм бэ? Монголын иргэд, Монголын байгууллагууд, аж ахуйн нэгжүүд түүнд элсэн орсноор ямар боломжийг хүртэж болох юм бэ? ямар зээл, ямар төсөл, ямар тусламжаас нь авч болох  юм бэ? энэ тал дээр гол манай ажлын хэсгийн зорилго байсан. Үүн дээр бодитой, тодорхой бэрхшээлүүд учирч байгаа гэдгийг сайд хэлж байна. Би бол түрүүнд хэлсэн. Яамны эрх зүйн статусыг дээшлүүлэх шаардлагатай. Хүн хүчний хүрэлцээ муутай. Дээр нь олон улсын гэрээний хуулиа өөрчлөх, шинэчлэх асуудал, эрх зүйн орчныг өөрчлөх шаардлагууд тавьж байна.

Хамгийн гол нь энэ дээр ажлын хэсгийн дүгнэлтэд Гадаад харилцааны яам энэ талаар илүү идэвхтэй ажиллаач ээ. Тэр боломжуудыг бүрэн дүүрэн ашиглах талаар нь идэвхтэй ажиллаач. Хүмүүсээ, монголчуудаа гадаад яамны дипломатуудаа тэр олон улсын байгууллагуудад олноор нь оруулаач. Бусад орныхон бол бараг мөнгө барьчихсан лобби хийгээд явж байдаг шүү дээ. Энэ албан тушаалд чинь манайх тэр хүнээ томиллуулъя гээд, олон улсын байгууллагын удирдах албан тушаалд маш хүчтэй лобби хийдгийг бид мэднэ шүү дээ. Бид бол тэр лоббинд нь автаад явдаг болохоос яг өөрсдөө идэвхтэй лобби хийх талаар дутуу байгаа. 

Энэ талд анхаарч ажиллаач. Тэр боломжууд, мэдээллийг ил тод болгоорой гэдэг дээр энэ ажлын хэсгийн гол дүгнэлт гарсан юм.

Г.Занданшатар: Энэ НҮБ болон бусад олон улсын байгууллагад ажиллах боловсон хүчнийг бэлтгэх, системтэй бэлтгэх, хүний нөөцийн чадавхийг бэхжүүлэхэд анхаарах асуудал үнэхээр чухал байгаа юм.  Гэрээ хэлэлцээр талаасаа ч, энэ улс орны эрх ашиг талаасаа ч. Өнөөдрийн байдлаар бол НҮБ болон олон улсын байгууллагад  нийт  20 орчим монгол хүн ажиллаж байна. Цаашид энэхүү тоог нэмэгдүүлэх талаар байнга хүсэлт тавьж анхаарч байгаа.  Сая НҮБ-ын Ази, Номхон далайн нийгмийн комиссын даргыг Монгол Улсад айлчлах үеэр бас энэ талаар анхаарч ажиллах хүсэлт тавьсан. Одоо ЮНЕСКО-гийн өндөр албан тушаалд  1-2 хүн ажиллуулах  саналыг албан ёсоор тавьсан. Энэ бас удахгүй шийдэгдэх төлөвтэй байгаа.

Улаанбаатар дахь НҮБ болон түүний системийн байгууллагуудын суурин төлөөлөгчдийн газрын нийт ажилтнуудын  80 хувь нь монгол хүн байна гэсэн ийм судалгаа гаргасан байна. Эдгээр ажилтнууд НҮБ –ын бүсийн болон төв оффист ажиллах эрх нь нээлттэй бөгөөд сонгон шалгаруулалтаар тэнцэх асуудал нь хамгийн чухал байгаа. Бүс болон НҮБ-ын төв оффист нэгдэх монгол иргэдийн тоо сүүлийн үед нэмэгдэх хандлагатай байна гэж хэлж байна.

Н.Энхболд: Гишүүд асуултандаа хариулт авлаа. Ганбямба гишүүн асуулт асууя.

Н.Ганбямба: Та хоёрын асуултыг таслаагүй биз. Сайд, Байнгын хорооны дарга хоёрыг л хоорондоо яриад байгаа юм гэж бодсон юм. Дундуур нь нэг асуулт асуух гээд. Ер нь бол энэ конвенциуд зөндөө их. Бид нар буруу дуулахгүй бол батлаад байдаг болсон шүү дээ. Ямар халимны конвенци ч билүү? Халим манайд бараг байдаггүй юм шиг байгаа. Баахан конвенцид элссэн байгаа юм. Яг нарийндаа эзэн байхгүй. Хэрэгжих гэхээр эзэн байдаггүй юм. Тэгэхээр одоо энэ ажлын хэсэг бол нэгэнт хэлэлцээд эхэлж байгаа бол одоо яг энэ дүгнэлтэндээ яагаад хэрэгждэггүй юм бэ? бид нар үр дүн гаргая гээд орсон бол яагаад үр дүн гараагүй юм, юунаас болов гэдэг юмаа тогтож аваад, эрчимжүүлэх асуудлыг бараг шийдсэн нь дээр юм болов уу гэж бодож байна. Сая ноосны олон улсын конвенцид элссэн байхад, бид нар таагаад хэлж байна. Ноос бол амьтнаас гардаг, малаас гардаг учраас аягүй бол Хөдөө аж ахуйн яам хариуцах байхаа гэсэн чинь, аягүй бол Хөдөө аж ахуйн яам мэдэхгүй бид нар тийм татвар сонсоогүй гэж хэлж магадгүй л байх. 

Тийм учраас би яг нарийн ширийн юмыг мэдэхгүй л байна. Гадаад яамыг шадар сайдын хэмжээнд болгоно гэхээр, бүх яам л тэргүүн шадрын хэмжээнд болъё гэдэг шүү дээ,  10 хэдэн яам. Бүр Ерөнхий сайдын хэмжээнд ч очъё гэдэг яамдууд байдаг юм. Ингээд хөөцөлдвөл бүр их өөр болоод явчих юм болов уу? яг нарийндаа би Гадаад яамыг сайн мэдэхгүй ээ, энэ салбарыг. Ер нь ерөнхий гэж түрүүн ярьдаг шиг л  ёстой ерөнхий байдаг байх. Ер нь дипломат ажлын зарчим ч гэсэн бөөрөнхий байх ёстой байх л даа.  Бид нар соёрхон батлуулаад л өгсөн шүү дээ гээд байж байж мэдэх л байх. Гэтэл яг холбогдох холбогдох яамдууд бол Гадаад яамны асуудал байж магадгүй гээд, үүнийг яаж эзэнжүүлэх боломж байдаг юм бол. 

Сая ингээд энэ олон конвенциудынхаа хэрэгжилтийг шалгаад үзсэн чинь бас үүнтэй холбоотой, цаашдаа чанаржуулахын тулд энэ зохион байгуулалтыг нь жаахан сайжруулмаар ийм санаа оноо гарав уу? ажлын хэсэг дээр. Тухайлбал дахиад нэмэгдэх байх, ЗХУ гэж байсан үеийн мянгаад гэрээ хэлцэл, конвенцитой төстэй юмнуудыг өөрчилье гэвэл энэ бас хэцүү юм байдаг байх. Энэ дээр баахан асуудал гарч ирэх л байх. Тэгэхээр энэ конвенциуд цаашдаа ч их нэмэгдэх байх. Яаж эзэнжүүлэх вэ? Үр дүн тооцдог, хариуцлага тооцдог болбол их хэрэгтэй юм шиг байна. 

Бид нар хийж сурснаараа хэлэлцэх асуудал болгон дээр орон тоо нэмээд явдаг л даа. Олон мянган асуудал хэлэлцэнэ, хэлэлцэх асуудал болгон дээр орон тоо нэмээд явах нь нэг сайн арга мөн ч юм уу? биш ч юм уу? яг нарийндаа ажлын хэсэг ажиллаад үзсэн чинь энэ конвенциудын хэрэгжилтийг тооцоход ийм ийм асуудлыг цаашдаа шийдмээр юм байна. Ингэж эзэнжүүлээд, ингэж хариуцлага тооцдог болгомоор юм байна гэсэн санаануудыг хэлэлцээд шийдэж болох байх. Ямар шуу юм гарахаар харагдсан юм бол? 

Я.Батсуурь: Саналуудтай санал нэг байна. Санал гэж үзэж байна. Үнэхээр  нэгдэн орсон гэрээний тоо их олон л доо. Зөвхөн далайн асуудалтай  20-иод конвенцид элсэн орсон байна. Өнөөдөр би дахиад хэлье. Бидний ажлын хэсгийн гол үүрэг чиглэл бол орсон байгууллагуудыг илүү идэвхтэй, үр дүнтэй ажиллуулъя гэж хэлсэнтэй санал нэг байна. Одоо бол хүн хүчний хүрэлцээ муутай гэж сайд хэлж байна. Нэгээс нөгөөд элсэн орох хэмжээнд яваад байгаа юм, бараг л. Тэгээд нөгөө байгууллагуудаас нь урилга ирвэл, санал гарвал түүнийх нь дагуу хуралд нь оролцчихоод яваад байдаг. Бусад орны  жишгийг харж байхад орсон байгууллага талаасаа орсныхоо төлөө ашиг олох гэж. Янз бүрийн санал санаачлага дэвшүүлээд, тэр байгууллагаас явуулж байгаа үйл ажиллагаанд нь төсөл хамаг юмыг нь давхиж орж, хамгийн түрүүнд хүртээд яваад байдаг. 

Энэ талд нь бид нар үнэхээр хоцроод байна. Хүн хүч нэмэх, статусыг дээшлүүлэх асуудал ч байж болно. Хамгийн гол нь бид өөрсдөө идэвхтэй ажиллах шаардлагатай байна, санаачлах хэрэгтэй байна. Тэр байгууллагуудад шинээр үйл ажиллагаагий нь төсөл бид нар санаачилж, ийм байгууллага дээр ийм үйл ажиллагаа бид нар санаачилж хийе гээд бусад орны. Ингэж байж жижигхэн Монгол улсын маань олон улсын нэр хүнд улам өсч дэвжих юм.

Н.Энхболд: Асуулт дуусчихсан. Саналдаа оръё. Наранхүү гишүүн.

Х.Наранхүү: Би энэ асуудал дээр түрүүчийн асуудал шиг баримтлах бодлого гэж байвал яасан юм бэ гэж бодоод байна. Бид нар бие даасан улс учраас  манай улсын ашиг сонирхолтой зөрчилдөхгүй бол бараг бүгдэд нь орох ёстой юм шиг ийм л ойлголт байдаг л даа. Тэгэхээр дэлхийн тэр олон байгууллага, тэр байгууллага дотор хэлэлцэж, баталж байгаа тэр олон чиглэл, баримт бичиг, конвенци бүгдэд нь  орно гэдэг чинь манайдаа бараг ач холбогдолгүй юм шиг санагдаад байгаа юм.

Үнэхээр эв санааны нэгдэл илэрхийлэх төдий баримт байдаг юм бол тэр нь тусдаа. Яг ажил хэрэгч оролцох ёстой асуудлууд нь тусдаа. Тэгээд тэр дотроо эрэмбэрэлсэн, дараалсан, төлөөлөгчийн хэмжээнд ямар асуудал байдаг юм? Одоо тэр чинь оролцох түвшин гэж янз янз байж таараа л даа. Яг тэр түвшнүүдийг нь нэлээн салгаад эрэмбэлээд, тэгээд түүнийхээ дагуу ажиллавал яасан юм бэ? түүнээс нэгэнт л бид нар тусгаар улс учраас бүхий л асуудал дотор  яг нөгөө Америк шиг юм уу? хятад шиг бүгд дотор оролцоод, үг хэлээд яваад байдаг.  Энэ бол шаардлагагүй юм шиг надад санагдаад байгаа юм. 

Тийм учраас саяны энэ ажлын хэсгийн хийсэн дүгнэлтийг үндэслээд, тэгээд  хураангуйлсан бодлого гэсэн юм баймаар санагдаад байгаа юм.

Я.Батсуурь: Тогтоолын төсөл байгаа. 

Х.Наранхүү: Тэгэхээр би энэ тогтоолын төслийг бодлогын хэлбэрт оруулах нь илүү зохимжтой юм шиг надад ойлгогдоод байна. Энэ бол тэр хилийн боомтыг бодвол янз янзын дэд бүтэц, энэ тэрээ гэсэн асуудал ярихгүй шүү дээ, энэ бол цэвэр л бичиг цаасны хэмжээнд, манай улсын байр суурийг  төлөөлөх ажил. Энэ дээр харин асуудлыг эрэмбэлдэг, далайн асуудалд яаж оролцох юм бэ?  энэ оролцох хэлбэр, түвшин их олон байж таараа. Үүнийгээ л сайн ялгаж, салгаж өгвөл яасан юм бэ?  түүнээс баахан конвенци байдаг, түүнийгээ заавал ч үгүй оролцох ёстой гээд, тэгээд хэрэгтэй юмандаа оролцож чадахгүй, хэрэггүй юмандаа оролцоод л. Ер нь зарим асуудал ингэдэг шүү дээ, манай нөхцөлд.  Шаардлагагүй  юман дээр яадаг вэ гэхээр, тухайн хариуцаж байгаа хүн нь өөрөө л идэвхтэй байвал ажил нь явдаг, тэр хүн өөрөө идэвхгүй байдаг бол явдаггүй. Эсхүл тэр хүн ийм асуудал сонирхдог бол асуудал нь тийшээ хандаад явчихдаг.  Улс орны ашиг сонирхол хаана байгаа нь мэдэгддэггүй гээд ийм дотроо асуудлыг хэрэгжүүлэх, оролцох, асуудал дотроо маш олон түвшин, сонголтууд бий л дээ. 

Тэгэхээр үүнийгээ нарийн дотор нь зааглаж өгөхгүйгээр, ерөнхийд нь бид нар оролцох ёстой гээд ерөнхий чиг хэлнэ гэдэг бол үндсэндээ манай оролцоо бүдүүн тоймоор явж байна гэсэн үг шүү дээ. Би өнөөдөр гадаадад бодлого нэлээн төвлөрсөн,  хаана нь эхлээд  улс төр нь байгаа юм бэ? хаана нь эхлээд эдийн засаг нь байна вэ? Байгаль орчин, экологи нь хаана нь байгаа юм бэ гээд энэ дотроо бүр нарийн зааглаад, бодлогын хэмжээнд болговол яасан юм бэ? Тийм учраас одоо үүнийг шууд ингээд бодлого болгодоггүй юм бол энэ тогтоол дээр баримтлах бодлогын хэмжээний баримт бичиг боловсруулаач гэсэн даалгавар өгч болдоггүй юм уу? 

Түүнийг Засгийн газарт даалгачихвал тэгээд ямар хэлбэрээр байдаг юм бэ? үндсэн миний санал бол тэр. Энэ тогтоолын төсөлд тийм юм зааж өгье.

Я.Батсуурь: Наранхүү гишүүний тавьж байгаа саналтай санал нэг байна. Бид 8 заалттай энэ тогтоолын төслийг Байнгын хороогоор батлуулахаар санал оруулж байгаа. Энэ дээр нэмээд Засгийн газарт саяны хэлснээр энэ асуудлаар тусгай тогтоол Их Хурлаар оруулж ирж батлуул гэсэн үүрэг, чиглэл өгөхөд болно. Санал нэг байна.

Н.Энхболд: Санал өөр байхгүй юу? Би товчхон санал хэлье. Ер нь энэ олон улсын гэрээ хэлэлцээрт орох асуудал нэр төрийн асуудал шиг хичнээн олонд орох тусам төчнөөн сайн юм шиг байсан үе байсан л даа. Одоо бол цаг үе их өөр болжээ. Бид нар аливаа юманд их прагматик хандах шаардлагатай болчихлоо. Ингээд энэ тогтоолын төслийн юмнуудаас харж байхад их зөв санаанууд байх шиг байна. 

Юуны өмнө  эхний ээлжинд аливаа нэгэн гэрээ хэлэлцээрт ороход тэр гэрээ хэлэлцээр нь манай эрх ашигт сөрөг үр дүн авчрахгүй, сөргөөр нөлөөлөхгүй энэ талаас нь хараад,  за болж байна гэвэл, тэгвэл манай өнөөдөр явуулж байгаа бодлогын хамгийн тэргүүлэх чиглэлүүдэд аль аль нь илүү тохирч байна вэ гэдгийг дараагийн хоёр дахь ээлжинд сонгож аваад, тэгээд нэгэнт орчихсон бол одоо ашгийнх нь хойноос явах хэрэгтэй. Ийм л том тодорхой чиглэл энэ дээр барих хэрэгтэй.

Түүнээс янз бүрийн л шалтгаанаар орчихдог л доо. Манайхны та нар орооч, ийм конвенци элсэж ороод хүрээнд нь явуулж байгаа үйл ажиллагааг бас манайхыг дэмжиж өгөөч, тэгвэл бид нар бас ийм туслалцаа дэмжлэг үзүүлнэ гээд янз бүрийн байдлаар л ордог юм.  Тэгэхдээ одоо цаашдаа бид нар өөрснөө цэвэр өөрснийхөө нүднээс хараад, сөрөг үр дагавар байна уу? байхгүй бол оръё. Орчихсон бол үүнээс ямар ашиг олж болох вэ гэсэн ийм л байдлаар ашигламаар байна. Зөвхөн Улсын Их Хурлаар батлагдаж байгаа гэрээ конвенциуд биш, бусад байгууллагуудын шугамаар ярьж байгаад ороод ирж байгаа энэ гэрээ хэлэлцээрүүд ч гэсэн эцсийн дүндээ төлбөр нь төсвөөс гарч байгаа, татвар төлөгчдийн мөнгөөр төлж байгаа. Төлбөр нь харьцангуй гайгүй байдаг юм гэж бодоход түүнийг дагаад заримдаа үр дүнгүй үйл ажиллагаа зөндөө явдаг. Очоод нэг хуралд суух, нэг гадаад орон үзээд ирэх төдий хэмжээнд оролцдог ийм гэрээ конвенциуд ч байгаа, ний нуугүй ярихад. Тэгээд энэ юмнууддаа их дүгнэлт хийх хэрэгтэй байна.

Би энэ Ажлын хэсгээс гаргасан тогтоолын төслийг хараад байж байна. Одоо энэ төсөл дээрээ бид нар ярих ёстой. 8 заалттай төсөл байна.  Дээр нь хувиас санал болгоход үнэхээр сүүлийн үед манай гадаад харилцааны цар хүрээ асар их болсон. Гэтэл  энэ ажиллагааг явуулж байгаа хүн хүч маань  90-ээд оны түвшинд байж байгаа. Гадаад харилцаа зарим ажлыг нь мөнгөөр дүгнэхэд их хэцүү. Явж байж, хөөцөлдөж байж, ойлгуулж байж, өөрийнхөө талд татаж авч байж, тойруу замаар үр дүн нь гардаг ийм зөндөө үйл ажиллагаа Гадаад харилцааны шугамаар явагддаг. Энэ болгонд хүн хүч, мэргэшсэн чадалтай боловсон хүчин хэрэгтэй. 

Занданшатар сайд хэлж байна. Тэр  20-иод хүн НҮБ-ын янз бүрийн байгууллагын шугаманд ажиллаж байна гэж, яг чин үнэнийг хэлэхэд Гадаад яамны шугамаар тууштай бэлтгэгдээд, за үүнийг тэнд аваачиж яваандаа тэнд ажиллуулах юм сан гэж бэлдсэн хүн энэ дотор их ховор. Ерөнхийдөө манай  яам, гадаад харилцааны чиглэлээр ажиллаж байгаад, тэгээд сүүлдээ орох юмнуудаа бол голдуу л хувиараа очоод хөөцөлдсөн, танилцуулсан. Тэгээд цаанаас дэмжлэг авч чадсан ийм хүмүүс байдаг юм. Одоо бол бид нар үүнийгээ системтэй бэлтгэх хэрэгтэй.  Тийм бололцоонууд гарч байна.  Хэл ус их сайжирч байна, манай сүүлийн үеийн гадаад харилцааны яамны ажилтнуудын. Үзсэн харсан юм нь хуучин 90-ээд оны өмнөх үеэс хэд дахин их өргөн цар хүрээтэй болж байна. Гадныхны соёл, сэтгэлгээ, хүнтэй харилцах энэ арга барилд илүү их хурдан сурч байна гээд дараа дараагийн хувьд их боломж байна. Үүнийг ашиглаж бид нар системтэйгээ энэ асуудлуудыг бэлтгэх хэрэгтэй. 

Би тогтоол дээр нь, гадаад харилцааны  цар хүрээ асар их нэмэгдсэнтэй уялдуулаад, энэ дээр нь баталсан, нотолсон тоо баримт хэрэгтэй болох байх. Гадаад харилцааны шугамаар үйл ажиллагаа явуулж байгаа байгууллагуудын хүчин чадавхийг нэмэгдүүлэх, орон тоог нэмэх, тэр статус дээр нь харгалзаж үзэх ёстой, тэр их хэцүү байдаг юм даа, тэр. Уг нь тэгдэг л юм. Тэгэхдээ чухам яах бол. Ядаж энэ орон тоо, цалин хөлс дээр нь харж үзэх, нэмэх ийм зүйлүүдийг энэ тогтоол дээр чиглэл болгож оруулах нь зүйтэй байх гэж бодож байна. Хуучин Гадаад харилцааны яам бол хүн болгон очъё гэж  боддог байсан газар бол, одоо бол за даа яахав бас байдаг л юм шүү дээ гэж боддог болсон. Магадгүй үнэхээр энэ яаманд аваад ингээд эрчимтэй ажиллуулах юмсан гэж бодож байгаа залуучуудыг цалин хөлс, хангамж  элдэв янзын юм нь  бол, би өөр газар байсан нь дээр гээд явчих тохиолдлууд хүртэл гардаг болсон. Үүнийг бид нар бас их харгалзаж үзэх хэрэгтэй. Би боловсон хүчний талд, орон тооны талд ямар нэгэн заалт байх нь зүйтэй болов уу гэсэн ийм бодолтой байна.

Тэгээд энэ 8 заалттай Байнгын хорооны тогтоолын төсөл байна. Энэ дээр гишүүдийг саналаа хэлэхийг хүсч байна.

Байнгын хорооны тогтоол гаргаад Засгийн газарт үүрэг өгөх үү, эсхүл бүр Улсын Их Хурлын тогтоол болгож байгаад Засгийн газарт үүрэг өгөх үү гэдэг дээр бас саналаа хэлбэл сайн байнаа, гишүүд ээ.

Г.Занданшатар: Юуны өмнө энэ чухал асуудал дээр анхаарал хандуулж, их чухал дүгнэлтүүд гаргасан ажлын хэсгийнхэнд талархал илэрхийлмээр байна. Энэ бол үнэхээр тулгамдсан асуудлууд.  Энд сэтгүүлчид байгаа учраас зөв ойлголт өгөх үүднээс, нэгдэн орсон гэрээ, конвенциуд бол ер нь ихэнх нь манай эрх ашигт нийцсэн, зайлшгүй чухал шаардлагатай, олон улсын аюулгүй байдал, дипломат харилцааны олон улсын Венийн конвенц ч гэдэг юмуу, Консулын, Зэвсэг хураах, Боловсролын талаар, соёл, шинжлэх ухааны талаар, эрүүл мэнд, тээвэр, холбоо, агаарын тээврийн хэлэлцээр, гаалийн хамтын ажиллагаа, сансрын эрх зүй, авлигатай тэмцэх гээд хууль эрх зүйн чиглэлээр, хүний эрхийн чиглэлээр гээд маш олон чиглэлийн нэгдэн орсон 200 гаруй олон улсын гэрээ конвенци  байгаа болов  уу гэж бодож байгаа юм. 

Тэгээд энэ бүх гэрээ, конвенциуд дотор бас  яриа хэлцээ, тохиролцоогоор халим ч гэдэг юм уу? бүс нутгийн хамтын ажиллагаатай орнуудаа дэмжээд орчихсон конвенциуд ч байж болзошгүй. Нийтдээ энэ гэрээ конвенцид нэгдэн орох асуудал бол чухал бөгөөд түүний хэрэгжилтийг хангах асуудал бол маш чухал юм. Байгаль орчны гээд дээр нь нэмэгдэнэ. Хоёр талын олон улсын гэрээ хэлэлцээрүүд гээд ингээд яваад ирнэ. Энэ бүхэн бол том цар хүрээтэй ажлууд. Авлигатай тэмцэх конвенцийн хэрэгжилтийг хангах гэдэг асуудал өөрөө дангаараа  нэг, хоёр яамны төдийгүй, Засгийн газар, Улсын Их Хурал, улс орны хэмжээний томоохон асуудлууд,  хууль тогтоохтой холбоотой асуудлууд болоод явж байгаа.  Ер нь энэ боловсон хүчнийг бэлтгэх  асуудал дээр бид бас байнга яриад байгаа. Нэг зүйлийг онцгой анхаарч өгөхийг хүсч байна. Сая Энхболд дарга маш сайхан зөв санаачлагыг дэмжиж байна. 

Хүний нөөцийг бэлтгэх талаар гадаад бодлогын үзэл баримтлал дээр сургалт судалгааны бие даасан байгууллагатай байна, Гадаад харилцааны яам, төрийн захиргааны төв байгууллагын дэргэд гээд заачихсан.  Үндсэн хууль бусад баримт бичигт, үндэсний эрх ашиг, тусгаар тогтнол, аюулгүй байдлыг улс төр, дипломатын аргаар хангана гээд заачихсан. Тэгтэл яг энэ чиглэлээр гол зэвсэг  болох хүнээ боловсруулдаг энэ систем нь гадаад харилцааны системд байхгүй байгаа юм. Өөрөөр хэлбэл,  Батлан хамгаалах яамны дэргэд Батлан хамгаалахын их сургуультай, тагнуул, хил хамгаалах бүгдээрээ дээд сургуультай. Үндэсний аюулгүй байдлыг хангадаг энэ Гадаад харилцааны яамны дэргэд олон улсын харилцааны дээд сургууль байсан нь байхгүй нэгтгэсэн. Тийм учраас Олон улсын харилцааны дээд сургуулийг Гадаад харилцааны яамны дэргэд болгох юм бол энэ сургалт, судалгааны ажил, энэ гэрээ, конвенциудын хэрэгжилт, судалгаа, хүний нөөц, боловсон хүчнээ бэлтгэх, давтан бэлтгэх, сургахад ихээхэн хувь нэмэртэй болох нь эргэлзээгүй байгаа юм.

Тийм учраас тэр гадаад бодлогын үзэл баримтлалыг хэрэгжүүлэх чиглэлээр олон улсын харилцааны дээд сургуулийг бас Гадаад харилцааны яаманд харъяалуулах асуудлыг бас тогтоолын судалж, шийдвэрлэхээр оруулах асуудлыг судалж өгөөч ээ гэж хүсч байна.

Н.Энхболд: Тогтоолтой холбогдуулаад өөр саналтай гишүүн байна уу?  Санал алга уу. Тэгвэл ажлын хэсгээс ийм Байнгын хорооны тогтоол гаргаад Засгийн газарт чиглэл өгье гэсэн санал орж ирж байгаа. Энэ дээр би Наранхүү гишүүний гаргасан саналыг тусгах нь зүйтэй болов уу гэж бодож байна. Та томъёолоод бичээд өгчихвөл бид нар 9 дүгээр заалт болгоод оруулчихъя.

Харин энэ 8-д явж байгаа санал байгаа. Олон улсын гэрээний тухай хуулийн зохицуулалт өөрөө их ерөнхий шинжтэй, өнөөгийн нөхцөл шаардлага хангахгүй байгаа тул шинэчилсэн найруулгын төсөл боловсруулж оруулж ирэх. Үүнийг би хамгийн түрүүний зорилт болгон тавих нь зүйтэй гэж бодож байна. Улсын Их Хурлын Байнгын хорооноос Засгийн газарт өгч байгаа чигийн хувьд.  Энэ 93 оных. Тэгээд энэ дотроо нэг цонхны бодлогын тухай маш тодорхой тусгаж өгөх хэрэгтэй. Энэ хуулиар зохицуулаад, хэрэв цаашдаа олон улсын гэрээ, конвенцид нэгдэх, түүний биелэлтийг гаргах,  хүрээнд нь үйл ажиллагаа явуулах ажлыг Гадаад харилцааны асуудал хариуцсан төрийн захиргааны төв байгууллагаар дамжихгүй бол тэр бол бодлого бишээ гэсэн ойлголт их тодорхой туссан байхаар бодож, энэ гэрээ хэлэлцээртээ өөрчлөлт оруулмаар байна. Үүнийг би хамгийн түрүүнд нэгдүгээр зорилт болгож тавиад, бусад заалтууд дээр хэрэв гишүүд санал байхгүй бол энэ Байнгын хорооны тогтоол гаргаад, тэгээд Засгийн газарт тусгайлан бодлогын талаар хуультай хамт боловсруулж оруулж ирээ. Тэр бодлого дотроо ажлын цар хүрээ нэмэгдсэн, элдэв янзын байдлаа харгалзаж үзээд, боловсон хүчний чадавхиа бэхжүүлэх, цалин орон тоо, статус дээр нь анхаарах энэ зүйлүүдээ бас  оруулаад ирэх нь зүйтэй гэсэн санааг хэрэв оруулаад ирвэл  өнөөдрийн Байнгын хорооны  хуралдааны уур амьсгалаас харахад Их Хурал дэмжиж болох юм байна гэсэн санаа байгаа учраас тэр бодлого дотроо орон тоогоо их үндэслэл, тооцоотой оруулаад хийх хэрэгтэй гэсэн ийм санал хэлэхээр байна.

8-ыг урагш нь татаад, Наранхүү гишүүний гаргасан саналыг энэ дотроо хоёрдугаарт нь оруулаад,  бусад заалтуудыг нь хэвээр нь үлдээгээд Байнгын хорооны ийм тогтоол гаргаж, Засгийн газарт хүргүүлье гэсэн саналыг дэмжиж байгаа гишүүд гараа өргөнө үү.

11-8.

Дараагийн асуудалд орж, Батсуурь дарга эрхээ эдэлж эхэлье.

Я.Батсуурь: Горимын санал байгаа. Аюулгүйн зөвлөлтэй холбоотой мэдээллийг хаалттай сонсоно. Тийм учраас хэлэлцэх асуудлын дараалалд өөрчлөлт оруулаад, З дахь асуудлыг одоо хэлэлцээд, түүний дараа сонсголоо хаалттай хийе. 

Эхлээд З консулын асуудлыг одоо хэлэлцье. Тэгж болно биз дээ. Дэмжигдлээ.

З консулын газрын асуудлаар ажлын хэсгийг оруулъя.

Гурав.Монгол Улсаас АНУ-ын Санфранциско, Япон улсын Осака, БНХАУ-ын Засаг захиргааны онцгой бүс Гонконг хотуудад Монгол Улсын ерөнхий консулын газар тус тус нээж ажиллуулах тухай Улсын Их Хурлын тогтоолын төсөл
Ажлын хэсэгт: Занданшатар –Гадаад харилцааны сайд, Баярсайхан- мөн яамны Төрийн захиргаа, удирдлагын газрын дарга, Мөнхцэцэг- мөн яамны Санхүүгийн хэлтсийн дарга нар оролцож байна.

Тогтоолын төсөл санаачлагчийн танилцуулгыг Гадаад харилцааны сайд  Занданшатар танилцуулна.

Г.Занданшатар: Монгол Улсын Засгийн газрын  2008-2012 оны үйл ажиллагааны мөрийн хөтөлбөрийн Консулын албыг өргөжүүлэн бэхжүүлнэ гэсэн заалтыг  хэрэгжүүлэх ажлын хүрээнд АНУ-ын Санфранциско,  Японы Осака, БНХАУ-ын засаг захиргааны онцгой бүх Гонконг хотод ерөнхий консулын газар нээн ажиллуулах санал боловсруулж, Засгийн газрын  2010 оны 4 дүгээр сарын 7-ны өдрийн 21 дүгээр хуралдаанаар хэлэлцүүлсэн.

Засгийн газар дээрх хотуудад Монгол Улсын ерөнхий консулын газар нээн ажиллуулах нь зүйтэй гэж үзэж, асуудлыг Улсын Их Хурлын Байнгын хороодтой зөвшилцөхөөр шийдвэрлэсэн. 4 дүгээр сарын 7-нд.

Улсын Их Хурлын Аюулгүй байдал, гадаад бодлогын байнгын хорооны  2010 оны 5 дугаар сарын 25-ны өдрийн хуралдаанаар энэхүү асуудлыг авч хэлэлцээд, хуралдаанд оролцсон гишүүдийн олонхи дэмжиж зөвшөөрсөн. Энэ Улсын Их Хурлын Байнгын хороотой зөвшилцсөн шийдлийн дагуу ерөнхий консулын газрууд нээн ажиллуулах тухай асуудлыг АНУ, БНХАУ, Япон улстай албан ёсоор тохиролцох саналаа хүргүүлж, ингээд саналуудыг авч ажилласнаар ерөнхий консулын газар нээн ажиллуулах тухай Улсын Их Хурлын тогтоолын төсөл болон шаардагдах хөрөнгийн тооцоог нарийвчлан тооцож, төсвийн төслийн хамт Улсын Их Хуралд өргөн мэдүүлэх үүрэг даалгавар өгсөн юм.

Энэ удирдах дээд байгууллагаас өгсөн үүргийн дагуу ерөнхий консулын газар нээн ажиллуулах асуудлыг АНУ, БНХАУ, Япон Улсад тавихад Вашингтон  2010 оны 4 дүгээр сарын 28-ны өдөр, Токио 2010 оны 6 дугаар сарын  30-ны өдөр, Бээжин 2011 оны 2 дугаар сарын 24-ний өдөр тус тус албан ёсоор зөвшөөрсөн хариу өглөө.

АНУ-ын Санфранциско, Японы Осака, БНХАУ-ын засаг  захиргааны онцгой бүс Гонконг хотод ерөнхий консулын газар нээн ажиллуулах асуудлыг хэлэлцсэн Засгийн газрын  2011 оны 4 дүгээр сарын 13-ны өдрийн хуралдааны шийдвэрийн дагуу Улсын Их Хурлаар хэлэлцүүлэхээр өргөн мэдүүлж байна.

Улсын Их Хурлын чуулганаар энэ асуудлыг хэлэлцээд, хэлэлцэх эсэхийг шийдвэрлэж, Байнгын хороонд 4 дүгээр сарын 13-ны өдөр шийдвэрлэсэн. Ингээд ерөнхий консулын газруудыг нээн ажиллуулах зардлын асуудлыг  2011 оны улсын нэгдсэн төсөвт тусгасан. Энэ асуудлыг Байнгын хороогоор хэлэлцэн шийдвэрлэж, Улсын Их Хурлын чуулганаар хэлэлцүүлж шийдвэр гаргаж өгөхийг хүсье.

Я.Батсуурь: Занданшатар сайдад баярлалаа. Танилцуулгатай холбогдуулж асуулт асуух гишүүд нэрсээ өгнө үү. Чулуунбат
О.Чулуунбат: Баярлалаа. Манай эдийн засаг, санхүүгийн харьцаа ялангуяа энэ консулын газар нээх гэж байгаа орнууд улам ихэсч байна. Тийм болохоор энэ зүйтэй асуудал оруулж ирж байна гэж бодож байна.

Энэ З оронд нэмэлт консулын газар нээхэд хэр хэмжээгээр төсөвт өөрчлөлт орох вэ? Нэгд.

Хоёрт, Монголын иргэд очдоггүй, хааяа л ганц хоёр хүн очдог ийм төлөөлөгчийн газрууд энд тэндгүй,  Японд манай төлөөлөгчийн газрууд байдаг шүү дээ. Үүнийхээ зардалтай уялдуулаад тэднийг хаадаг юм уу? багасгадаг юм уу? тэгээд шийдвэрлэх ийм боломж бий юу? 

Г.Занданшатар: Төсвийн зардлыг орлого, зарлагын хуваарийг хийж, яамнаас баталж, Сангийн яаманд хүргүүлж батлуулсан байгаа. Энэ З газар. Осака, Санфранциско, Гонконгод суух төсвийн орлого, зарлагын төслийг хийж, Сангийн яамаар батлуулсан. Тэгээд төсөвт суулгачихсан. 

Нийт зардал Гонконгт 363 сая төгрөг жилийн, Санфранцискод 415 сая төгрөг, Осакад 383 сая төгрөгийн ийм зардал гарна гэж тооцож байгаа.

Мэдээж консулын газрууд  консулын үйлчилгээний хураамжаас орлого олно. Ер нь  зардлынхаа 40 хувийг Гонконгт, Осакад зардлынхаа бас 40 орчим хувийг, Санфранцискод 40 орчим хувийг консулын үйл ажиллагааны орлогоос нөхчих бололцоотой гэж үзэж байгаа. Виз, гэрлэлт, янз бүрийн бичиг баримтын боловсруулалтаас. Бусад эдийн засгийн үр өгөөжийг тооцохгүйгээр зөвхөн визийн хураамжийн орлогыг хэлж байна. 

Ер нь элчин сайдын бусад яам, дипломат төлөөлөгчийн газруудыг хааж, цомхотговол яасан юм бэ гэсэн ийм саналууд дотроо тавьж, судалж үзсэн юм. Энэ дотроос жишээлбэл Лаост ямар ашиг байна вэ? Хаачихъя гэсэн ийм санал. Лаос, Болгар гээд. Ингээд судлаад үзэхэд  Лаосын  үйл ажиллагааны зардал маш бага, 200 сая хүрэхгүй зардалтай. Тэгтэл тэр үйл ажиллагаанаас олж байгаа орлого гээд бас харахад, нэг л хамгийн ойрхон жишээ татахад Улсын Их Хурлын улаан тавилга модыг буцалтгүй тусламжаар, Засгийн газрын тавилгыг буцалтгүй тусламжаар, үүний өртөг тэнд байгаа элчин сайдын яамнаасаа ч илүү зардал гарах байх, эдийн засгийн талаасаа. Ингээд хоёр талдаа балансалж байгаа юм.  Үндсэндээ  мөнгөний урсгал талаасаа хоёр талдаа балансалж байгаа юм. Манайд элчин сайдын яамтай, тэднийх элчин сайдын яамтай, манай байрыг түрээсэлнэ,  тэдний байрыг түрээсэлнэ, зардал нь  бага. 

Улс төрийн талаасаа бол мэдээж Лаос бол манай хамгийн дипломат харилцаа тогтоосон эхний улсуудын нэг. Олон талт хамтын ажиллагаан дээр манай санал, санаачлагыг байнга дэмждэг. Далайд  гарцгүй орон гээд маш олон улс төрийн ач холбогдол өндөр, БНХАУ-тай хиллэдэг  ийм улс орон. Зөвхөн энэ хоёр дээр харьцуулаад үзэхэд,  элчин сайдын яамдыг хаах нь үр ашиг багатай юм байна гэж үзэж болохоор байгаа. Болгар ч гэсэн манайд элчин сайдын яамтай, нэлээн томоохон хэмжээний газартай, түүний үнэлгээ эдийн засгийн агуулгаараа өсч байдаг. Ийм л зардал төсвийн хувьд үр ашиг нь нэмэгдэж байгаа.

Я.Батсуурь: Гишүүд төсөл санаачлагчаас асуулт асууж хариулт авлаа. Санал хэлэх хүн байна уу? Байхгүй байна.

Санал хураалт явуулъя.

Монгол Улсаас АНУ-ын Санфранциско, Япон улсын Осака, БНХАУ-ын Засаг захиргааны онцгой бүс Гонконг хотуудад Монгол Улсын ерөнхий консулын газар тус тус нээж ажиллуулах тухай Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэн батлуулах нь зүйтэй гэсэн саналаар санал хураалт явуулъя. Дэмжиж байгаа гишүүд гараа өргөнө үү.

11-7. Дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн   О.Чулуунбат Улсын Их Хурлын чуулганы нэгдсэн хуралдаанд танилцуулахаар тогтов.

Ажлын хэсгийнхэнд баярлалаа.

Хаалттай хуралдааны горимд шилжүүлье.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ:

